
Abstract  

    This paper entitled “Linguistic Impoliteness, and Reputation and Personality in Kurdish 

Language” mentions a negative aspect of using the Kurdish language through unethical 

language usage and linguistic impoliteness by the people who have reputations in Kurdish 

society and use language in a wrong way that cannot correlate with their personality and 

reputation. This study discusses those speeches and writings that embody impoliteness of 

language. Then, the methods and means of spreading this phenomenon and its reasons are 

discussed with the analysis of this phenomenon in the field of sociolinguistics. Later, this 

phenomenon is indicated in those who have reputations in Kurdish society mentioning its 

negative impact on the Kurdish official language and the people’s reputations. Eventually, 

recommendations and solutions for this phenomenon are presented. This study is related to 

the field of sociolinguistics which is related to applied linguistics, and it is conducted 

through the method of descriptive analysis. 

Keywords: Linguistic Impoliteness, linguistic social taboos, reputation and personality, 

sociolinguistics, language communication. 

 اللامساس اللغوي والمكانة والشخصية في اللغة الكردية 

 د. روکان عبداللە محمد 
 اللغة الكردية، كلية التربية الاساس، جامعة گرميان، اقليم كردستان، العراق  قسم

 لص ستخالم 

هذه الدراسة بعنوان )اللامساس اللغوي والمكانة والشخصية في اللغة الكردية(.ففيها أشير إلى الجوانب 
مرموق وشخصية  بمنزلة  يتمتعون  الذين  والطبقات  الأشخاص  قبل  من  اللغة  في  السلبية لاستعمال  ة 

الكردي. مكانتهم   المجتمع  يتناسب مع  بحيث لا  اتجهات سلبية وغير مرغوبة  إلى  باللغة  ويتجهون 
والکتابية مما يتصف   وقد تحدث في البحث عن الأشكال الخطابية والكلامية وشخصيتهم في المجتمع.

انتشار إلى  أدت  التي  والعوامل  والآليات  الأساليب  إلى  أشير  كما  اللغوي،  الظاهرة    باللامساس  هذه 
اللغة الاجتماعي. الذين يتمتعون   وتحليلها في علم  ونوّه إلى تشخيص هذه الظاهرة لدى الأشخاص 

بمكانة مرموقة في المجتمع وأثرها السلبي على اللغة الكردية الرسمية ومنزلة هؤلاء الأشخاص.وفي  
دراسة تندرج ضمن علم  الختام ركزنا على عرض التوصيات والحلول لهذه الظاهرة، علما أن هذه ال

 وقد سرنا في هذه الدراسة على المنهج الوصفي التحليلي.  اللغة الوظيفي التي تنتمي إلى اللغة التطبيقية.
   اللغوي، المكانة والشخصية، علم اللغة الاجتماعي، التواصل اللغوي. اللامساس الكلمات الدالة:

  
 پیسبوونى زمانى و پێگە و کەسایەتى لە زمانى کوردیدا

 مامۆستا   -د. ڕۆکان عەبدوڵلا محەمەد 

 عێراق  / هەرێمى کوردستان-زانکۆى گەرمیان   -کۆلێژى پەروەردەى بنەڕەت  -بەش ى زمانى کوردى 

 

  

 پوختە 

توێژینەوەیە، بە ناونیشانی: )پیسبوونی زمانی و پێگە و کەسایەتی لە زمانی کوردیدا(یە، کە ئەم  

نائەتەکێتیی زمانی و   لە ڕووی  بەکارهێنانی زمانی کوردی دراوە  نەرێنی  بەلایەنێکی  ئاماژە  تێیدا 

لە ناو   پیسبوونی زمانییەوە لای ئەو کەس و چیین و توێژانەی کۆمەڵ، کە خاوەن پێگە و کەسایەتیین

و  پێگە  لەگەڵ  بەچەشنێک  بەکاردەهێنن،  خراپدا  ئاراستەیەکی  بە  زمان  و  کوردیدا  کۆمەڵگای 

   .کەسایەتییاندا ناگونجێت 

لەم توێژینەوەیەدا؛ باسی ئەو شێوازە ئاخاوتن و نووسینانە کراوە، کە سیمای پیسبوونی زمانییان  

ئامرازی بڵاوبوونەوە و هۆیەکانی پشت دیاردەکە و لەخۆگرتووە، دواتر ئاماژە دراوە بە شێواز و  

لێکدانەوەی دیاردەکە لە چوارچێوەی زمانەوانیی کۆمەڵایەتیدا. هەروەها توێژینەوەكە كاری لەسەر  

دیاریکردنی دیاردەکە لای خاوەن پێگەکانی کۆمەڵگای کوردی و ڕەنگدانەوەی نەرێنیی ئەو دیاردەیە  

  .کەسایەتییەکان كردووە لەسەر زمانی فەرمیی کوردی و پێگەی

توێژینەوەكە گەیشتووە بەچەندین ئەنجامی زانستی، لەوانە: دیاردەی پیسبوونی زمانی لە زمانی  

کوردیدا تا دێت زیاتر بڵاو دەبێتەوە و بەکارهێنانی ئاسایی دەبێتەوە لای کۆی تاکەکانی کۆمەڵگا و  

پشت فراوانبوونی دیاردەی پیسبوونی   کەسانی خاوەن پێگە و کەسایەتی. هەروەها کۆمەڵێک هۆکار لە

زمانییەوەن لە زمانی کوردیدا، وەک: )ئابووری، سیاسی، ئەدەبی، نەشارەزایی، دەروونی، نادادی و  

 گەندەڵی(. لە کۆتایی توێژینەوەكەشدا؛ ڕاسپاردە و چارەسەر لە بارەی دیاردەکەوە خراوەتەڕوو.

کۆمە       زمانەوانیی  خانەی  دەچێتە  بۆ  توێژینەوەكەش  شیکاری  پەسنی  ڕێبازی  و  ڵایەتییەوە 

شیكردنەوەی كۆمەڵێك وتە و لێدوانی بڵاوكراوەی كەسایەتییەكان لە ماڵپەڕ و تۆڕەكۆمەڵایەتییەكان  

  .بەكارهێناوە

    

 

زمانەوانی   کەسایەتی،  و  پێگە  زمان،  کۆمەڵایەتییەکان  تابووە  زمانی،  پیسبوونی  وشە:  کلیلە 

 زمانیکۆمەڵایەتی، گەیاندنى  

 

 پێشەکى 
زمان بە شێوەیەکى گشتى بەسەر شێوازى فەرمى و نافەرمیدا دابەش دەبێت، ئەم شێوازانەش بە  

پێی شوێنى بەکارهێنانى زمان و پێگە و کەسایەتیی تاکەکانى کۆمەڵ دەگۆڕێت، واتە لەوانەیە ئاسایی  

دەب پێکەوەیان  هاوڕێتى  و  نزیکى  پەیوەندیی  کە  کۆمەڵگادا،  لە  تاک  دوو  بەو  بێت  زمان  ەسـتێتەوە 

ئاراستەیدا بەکار بهێنن، کە ڕەچاوى ئەتەکێتى زمانى و ڕێزى تێدا نەکرێت، یان نووسەر و شاعیرێک 

بەشێوەى تەنزئامێز خۆیان لە وشە تابووەکانى زمان نەپارێزن، بەڵام بەشێوەیەکى گشتى ئاخێوەرانى  

رمى و زمانى نووسینیان پاک بێت و  زمان پێویستە زمانى ئاخاوتن و بەتایبەتیش زمانى ئاخاوتنى فە

لە وشەى نەشیاو و بازاڕى بە دوور بێت و بەتایبەت تریش لاى ئەو تاکانەى کۆمەڵ، کە خاوەنى پلە  

و پایە و کەسایەتیی دیارن لە ناو کۆمەڵگادا، کە پێویستە زۆر بە ئاگاییەوە زمان بەکار بهێنن، چونکە  

ەگەیەنێت، هەروەها زیانى گەورە بە زمان دەگەیەنێت  جگە لەوەى زیان بە کەسایەتى و پێگەکەیان د 

 و زمانى فەرمى بە ئاراستەیەکى خراپدا دەبات.

لەم توێژینەوەیەدا؛ باسمان لە پیسبوونى زمانى و نائەتەکێتیی زمانى کردووە پەیوەست بەو کەس  

لە زمان پیشان    و چینانەى خاوەن پێگە و کەسایەتیین لە کۆمەڵگاى کوردیدا، هەوڵمانداوە؛ ئەو شێوازە

بدەین، کە وشە و دەربڕاوى نەشیاو و ناپەسەند لەخۆدەگرێت، هۆکارەکانى پشت بڵاوبوونەوەى ئەم  

شێوازەى زمان لە زمانى ئاخێوەرانى زمان بەگشتى و کەسانى خاوەن پێگە و کەسایەتى بەتایبەتى  

بخەین. توێژینەوەک بەدیار  ە لە چوار بەش و دیاری بکەین و ڕەنگدانەوەى لەسەر زمانى کوردى 

 ئەنجام و چەند ڕاسپاردەیەک پێکهاتووە.   

 

 (چەمک و پێناسە و ئامراز و هۆکار و شێوەى پیسبوونى زمانى ١
 (چەمک و پێناسەى پیسبوونى زمانى: ١/ ١

- مەبەست لە پیسبوونى زمانى بەکارهێنانى ئەو وشە ناپەسەندە دەربڕاوانەیە كە سیمای واتاییان )

یە، كە دەربڕینیان نەنگی و شەرمە لای كۆی كۆمەڵ، یاخود ئەو وشانەن، كە  ڕێز(ـە، یان ئەو وشانە 

جوان ناجوێنرێن و لە ئاخاوتندا تووتیان دەخرێتە سەر، وەك: )وشە تابووەكانى بوارى جێندەر، جنێو  

مرۆڤ...هتد( بری  لە  ئاژەڵ  ناوی  بەكارهێنانی  و  نەشیاو  زمانى   .وشەی  پیسبوونى  زاراوەى 

ییانەى  زمان دەگرێتەوە لاى ئاخێوەران و بەکارهێنەرانى زمان، کەواتە چەمکى  بەکارهێنانى نەرێن

یەکەم لە پیسبوونى زمانى بەکارهێنانى وشەى بازاڕى و نەشیاو و ناپەسەند و تابووەکانە لە ڕووى  

کۆمەڵایەتییەوە، بەڵام لە زمانى کوردیدا زاراوەى )پیسبوونى زمان(، وەک چەمکى دووەم بە واتاى  

وون و پەراوێزخستنى زمانى دایک و بەکارهێنانى بێ پێویستى دەنگ، وشە و ڕستەى زمانى  لاوازب 

تر بەکار هاتووە، یان بەواتاى خراپبوون و تێکچوونى سیستەمى پێکهاتەى تایبەتى زمانێک بەکار  

(، ئەمەش لەسەر بنەماى زاراوە ٨:  ٢٠٢٢هاتووە، بەهۆى هاتنە ناوەوەى زمانى ترەوە )ئەحمەد،  

پێدەچێت عەرەب  کە  بەکارهێناوە،  مەبەستە  ئەو  بۆ  اللغوي(یان  )التلوث  کە  وەرگیراوە،  ییەکە 

بەکارهێنانى ئەو زاراوە لە زمانى عەربیدا بۆ پیرۆزیی زمانى عەرەبی بگەڕێتەوە کە زمانى قورئانە، 

ئێمە  بەلاى  بەڵام  دادەنێن،  پیرۆزییە  لەو  لادان  بە  تر  زمانێکى  هەر  ناوەوەى وشەى  هاتنە  وە  بۆیە 

لە کۆمەڵگاى کوردیدا  یەکەمیان گونجاوترە، چونکە  بۆ چەمکى  پیسبوونى زمانى زیاتر  زاراوەى 

زاراوە و ئیدیۆمى )زمانپیس(مان هەیە، کە بەو کەسانە دەوترێت، کە خۆیان لە بەکارهێنانى وشە و  

نپیس بەو  دەربڕاوی نەشیاو ناپارێزن و هەرچى وشە و دەربڕینى تابووە بە زاریاندا دێت، واتە زما

ئاخێوارانە   بەو  بەڵکو  بەکاردەهێنن،  تر  زمانى  وشەى  و  بیانى  وشەى  کە  ناوترێت،  ئاخێوەرانە 

بیانییە   وشە  چونکە  ناپارێزن،  زمان  تابووەکانى  وشە  بەکارهێنانى  لە  خۆیان  کە  دەوترێت، 

هەرچى    وەرگیڕاوەکان نە خۆیان پیسن و نە کۆمەڵگاش لە ڕووى کۆمەڵایەتییەوە بە پیسیان دەزانێت،

وشە تابووەکانە، ئەوە کۆمەڵگا بە پیسیان دەزانێت و خۆى لە بەکارهێنانیان بەدوور دەگرێت، لەلایەکى  

بکەین   پیسبوونى زمانییدا  تابووەکان و  یان وشە  تابووى زمانى  نێوان  لە  دەکرێت جیاوازى  ترەوە 

ى پیسبوونى زمانى لە بەوەى، کە وشە تابووەکان هۆکارن و پیسبوونى زمانى ئەنجامە، واتە دیاردە

وشە  لە  جگە  زمانى  پیسبوونى  هەروەها  دەبێت،  پەیدا  تابووەکانەوە  وشە  بەکارهێنانى  ئەنجامى 

نائەتەکێتیی   سیماى  کە  دەگرێتەوە،  وشانەش  ئەو  و  زمان  توندوتیژەکانى  و  زبر  وشەی  تابووەکان 

ێتیی زمانى(یش لە برى  زمانى و شێوەى بازاڕییان پێوە دیارە. هەروەها دەکرێت زاراوەى )نائەتەک

پیسبوونى زمانى دروستترە، چونکە   بەکارهێنانى زاراوەى  بەڵام  پیسبوونى زمانى بەکاربهێنرێت، 

پەیوەندى بە فەرهەنگى ئاوەزیی تاکى کوردەوە هەیە و لە ئێدیۆمى )زمانپیس(ـەوە وەرگیراوە. کەواتە  

ەرەو زمانى بازاڕى و توندوتیژ  مەبەست لە زاراوەى )پیسبوونى زمانى(یش ئاراستەکردنى زمانە ب 

 و دوور لە ڕێز، کە سەرئەنجام بە زیان بۆ زمانە فەرمییەکە دەشکێتەوە. 

بەکارهێنانى وشە تابووەکان لە زماندا هەڵەى زمانى نیین و دەکرێت ئاخێوەرانى زمان بەگشتى  

گەیاندن   بەکارى بهێنن، وشە و دەربڕاوەكانی هەر وەك چۆن كۆمەڵ بە مەبەستی لەیەكگەیشتن و

بەكاریان دێنێت، هەر كۆمەڵیش مۆری پەسەندی و ناپەسەندییان لە بەكارهێناندا پێ دەبەخشێت، بەڵام  

دەبێت بزانرێت لە کوێدا بەکاربهێنرێت و کێ بەکارى بهێنێت. لێرەوە لە چەمکى ناونیشانى بابەتەکە  

کا  واتە  کەسایەتى،  و  پێگە  بە  پەیوەست  زمانى  پیسبوونى  دەبینەوە،  خاوەن  نزیک  کەسێک  تێک 

بە   بەکاربهێنێت و خۆى  بە وریاییەوە زمان  پێویستە  لە کۆمەڵگاکەى خۆیدا  پێگەیەکە  کەسایەتى و 

دوور بگرێت لەو وشە و دەربڕاوانەى لەگەڵ ئاست و پێگەکەیدا ناگونجێن، واتە ئەو دەربڕاوانەى  

و نووسینەکانی لە کەناڵەکانی  کۆمەڵ بۆى بەشیاو دانەناوە بەکاری بهێنێت. بەتایبەتیش کاتێک ئاخاوتن  

ڕاگەیاندن و ماڵپەڕ و تۆڕەكۆمەڵایەتییەكاندا دەبێت، چونکە ئەو کات ئاخاوتن و نووسینەکانى، وەک  

پەیامێکى گشتى ئاراستەى کۆى کۆمەڵگا دەکرێت. دەرئەنجام ئەو شێوازە لە زمان زیان بە زمانى  

 فەرمى دەگەیەنێت و بەرەو پیسبوونى دەبات. 

 

 ئامرازەکانى بڵابوونەوەى پیسبوونى زمانى:(٢/ ١
سەرچاوە زانستییەكان ئاماژەیان بە چەند ئامرازێك داوە بۆ بڵاوبوونەوەی دیاردەی پیسبوونی        

 زمانی:  

ئامرازێکى  -1 بەتایبەتى  تۆڕەکۆمەڵایەتییەکان  و  بەگشتى  ڕاگەیاندن  کەناڵەکانى  ڕاگەیاندن: 

ئ و  بڵاوبوونەوە  لە  بەرچاون  و  لاى  کاریگەر  زمان  پیسبوونى  دیاردەى  اساییبوونەوەی 

 بەکارهێنەرانى زمان. 

شانۆ و دراما تەلەفزیۆنییەكان: شانۆ و دراما تەلەفزیۆنییەكان ئامرازێکى ترى بڵابوونەوەى   -2

دیاردەکەن، ئەو دراما تەلەفزیۆنییانەى پێشکەش دەکرێن بەتایبەت ئەو درامایانەى کۆمیدى و  

پیسبوونى   دیارەى  )بوعلي نصیر:تەنزئامێزن  دیارە.  پێوە  بە زەقى  - 188،  2012زمانییان 

190 ) 

 

 (هۆکارەکانى بڵاوبووبوونەوەى پیسبوونى زمانى: ١/٣
ئەگەر بمانەوێت هۆکارەکانى بەکارهێنانى وشەى پیس و دەربڕاوى تابوو دیاری بکەین، ئەوە        

پاڵەپەستۆیانەى   ئەو  بۆ  دەگەڕێتەوە  گشتى  کوردى  بەشێوەیەکى  کۆمەڵگاى  تاکەکانى  ڕووبەڕووى 

بەشێوەیەکى   و سیاسییانەى، کە  ئابوورى، کۆمەڵایەتى  بارودۆخە  ئەو  و  لە ژیانى ڕۆژانە  دەبنەوە 

کاریگەر ڕەنگدانەوەیان لەسەر بارى دەروونییان دەبێت و تاک دەگۆڕن بۆ یەک پارچە لە توڕەی و 

دەوروبەرەک لە  بوون  ناڕازى  و  نائومێدى  بە  ڕەفتارى  هەستکردن  بەرەو  تاک  سەرئەنجام   ەیان. 

بۆ  ئەنفال  تاقانەیەکى  ئەوەتا  بەوێنە  دەبات.  پیس  زمان  فەرهەنگى  بەکارهێنانى  و  توندوتیژى 

گوزارشتکردن لەو بارە دەروونییەی تێدا دەژى سەبارەت بە نەهێنانەوەى ڕووفاتى کەسوکارەکەى  

و تابوو دەبات و دەڵێت: ))قەسەم بەخوا   لە باسی بەرپرس و دەسەڵاتداراندا پەنا بۆ زمانى نەشیاو

مستەشار تەلەفۆنم بۆ ئەکا ئەژێ بتوەم بۆ لاى ئەم سەرۆکە خوێڕیانە... حکومەتە تڕەى ئێمە دوو لە 

بێقیمەتن قەت   ئەمانە خۆیان  ئەتەکێت و مەتەکێت نەماوە،  ئەکەم،  بۆیە وا قسە  ڕووى حازرى من 

 ناوێ وە ئەتەکێت قسە بکەى لێلیانا.(( 

 

)https://www.facebook.com/watch/?ref=search&v=1476797606420571&ext

ernal_log_id=5bdd435c-7a00-45ec-a3ad-d7736d29522b&q=shar%20press ( 

پەیامەکەش        ئاخێوەرى  دەبێتەوە، کە  بۆ ڕوون  ئەوەمان  پەیامەى سەرەوەدا  ئەو  لێکدانەوەى  لە 

دەزانێت ئەوەى دەریدەبڕێت نائەتەکێتیی زمانییە، بەڵام ئەوە بارودۆخ و بارە دەروونییەکەیە واى لێ  

اردەیەش دەبێتە نەریتێکى باو و لە دەکات بەو زمانە بدوێت. بێگومان بەکارهێنانى ڕۆژانەى ئەم دی

لەگەڵ   بە ڕادەیەک کە زۆرینەى کۆمەڵ ڕادێن  دەبێتەوە  بڵاو  ناو سەرجەم چینە کۆمەڵایەتییەکاندا 

لە   پێشتر  لێدەکرێتەوە، کە  بە چەشنێک کە چەمکى عەیبەیان  نەشیاوانە  دەربڕاوە  ئەم  بەکارهێنانى 

 ەکانى دیاردەکەش ئەمانەى خوارەوەن:    کۆمەڵگاى کوردیدا پێیان بەخشراوە. دیارترین هۆکار

 

 هۆکارى دەروونى و جەستەیی:  -１

چۆنێتى         لە  دیارە  هۆکارێکى  دەگوزەرێت،  پێیدا  ژیانیدا  لە  تاک  دەروونییەى  بارە  ئەو 

ئاراستەکردنى ڕەفتارەکانى تاکدا لە ناویشیاندا ڕەفتارى زمانى. زۆرجار بۆ کەمکردنەوەى ئەو فشارە  

رییەتى پەنا بۆ زمانى پیس دەبات، لەلایەکى ترەو ئەو ماندووبوونە جەستەیەی و  دەروونییانەى لەسە

ئازارە جەستەییانەى تووشى مرۆڤ دەبێت هۆیەکى کاریگەرە بۆ بەکارهێنانى دەربڕاوى نەشیاو و 

 ئاراستەکردنى زمان بەرەو پیسبوون.   

 هۆکارى سیاسی:  -２

کوردستان و ئەو دڵەڕاوکێ و نائارامییە کۆمەڵگاى کوردى  بارودۆخى ئاڵۆزى سیاسیی هەرێمى        

و   وشە  یەکدا  بەرانبەر  لە  رکابەرەکان  زۆرجار  تەنانەت  دیاردەکەن،  ترى  هۆیەکى  دەژیت  تێیدا 

https://www.facebook.com/watch/?ref=search&v=1476797606420571&external_log_id=5bdd435c-7a00-45ec-a3ad-d7736d29522b&q=shar%20press
https://www.facebook.com/watch/?ref=search&v=1476797606420571&external_log_id=5bdd435c-7a00-45ec-a3ad-d7736d29522b&q=shar%20press

لە   ئەكاونت  و  لاپەڕە  و  ماڵپەڕ  دەیان  و  بەکاردێنن  ئاشکرا  بە  ململانێکانیاندا  لە  پیس  دەربڕاوی 

 تییەكاندا بۆ ئەو مەبەستە دروستکراون. پلاتفۆرمى ساختە لە تۆڕەكۆمەڵایە

 هۆکارى نادادى و گەندەڵى:  -３

تاک لە کۆمەڵگاى کوردیدا بە ئاشکرا هەست بە بۆشایی یاسایی و نادادى و گەندەڵى دەکات، لە        

بەرانبەر ئەمەدا جگە لە زمان هیچ ئامرازێکى تر شک نابات بۆ ڕێگریکردن لەو بێدادى و گەندەڵییە،  

 ا بۆ جنێو وشەى نەشیاو دەبات.هەر بۆیە پەن 

 نەبوونى شارەزایی لە زمانى کوردیدا:   -４

هەموو تاکەکانى کۆمەڵگاى کوردى وەکیەک شارەزایی تەواوەتییان لەسەر کۆى دەربڕاوەکانى        

ئەمەش سەرئەنجام   نییە،  توانستى زمانییان بۆ زمانى کوردى چوونیەک  نییە، واتە  زمانى کوردى 

زمانى و نائەتەکێتیی زمانى لێ دێتەکایەوە. وەک ئەوەى وتەبێژى حکومەتى  دیاردەى هەڵەى زەقى  

هەرێم لە برى )کاڵا( وشەى )کاڵەک(ى بەکارهێنا و وتەکەی دەنگدانەوە و هەرایەکى گەورەى نایەوە،  

)گەڵ(   وشەى  )گەل(  وشەى  برى  لە  سوێندخواردندا  کاتى  لە  حکومەت  وەزیرێکی  یاخود 

 ش نیشانەى کەموکوڕییە لە توانستى زمانییدا لای قسەکەر. بەکاردەهێنێت. هەموو ئەمانە

 هۆکارى ئەدەبی:  -5

بەکارهێنانى وشە تابووەکان لە زمانى شاعیرانى کورددا مێژوویەکى کۆنى هەیە، لەژێر ناوى       

بەکارهێنراوە،   کۆمەڵایەتییانە  ناپەسەندى  و  نەشیاو  زاراوەى  بەدەیان  )داشورین(ـدا؛  شیعرى 

( لاى  شیعرەکانى  دیاردەیەش  ئەم  ڕاستییەن،  ئەو  گەواهیدەرى  باشترین  تالەبانی(ـش  ڕەزاى  شیخ 

شاعیرانى میللەتانى تریش دەبینرێن و بە دیاردەیەکى ئاسایی ئەژمار دەکرێت، پرسیارەکە ئەوەیە، ئەم  

ەى بابەتەکە  حاڵەتە تا چەند لە زماندا ڕێگە پێدراوە؟ لە وەڵامدا دەڵێین: دیاردەکە ڕێگە پێدراوە تا ئەو کات

لە چوارچێوەى ئەدەبدا بێت، بەڵام کاتێک کەسى ئەدیب یان شاعیر لە دەرەوەى بەرهەمە ئەدەبییەکەیدا  

ئەو شێوازە لە زمان بەکار بهێنێت ڕێگە پێدراو نییە، بە وێنە شاعیرێک تا ئەوکاتەى لە چوارچێوەى 

ییەوە لێی وەردەگیڕێت، بەڵام  ئەدەبدا شیعرێک دەڵێت، کە پڕە لە وشەى نەشیاو لە ڕووى کۆمەڵایەت

کاتێک لە پەیامێکى گشتیدا وشەى نەشیاو بەکار دەهێنێت، ئەوکات وشەکە بە تابوو لەسەرى ئەژمار  

دەکرێت. گرفتەکە لەوەدایە ئەو شاعیر و نووسەر و ئەدیبانە دەق بەو شێوازە لە زمان بگرن و لە 

ک لە پەڕەیەکى تۆڕە کۆمەڵایەتییەکاندا ئەو  هەموو کاتێکى ئاساییدا بەکاری بهێنن، وەک ئەوەى ئەدیبێ

و   ئاساییبوونەوە  سەرئەنجام  ئەمانەش  هەموو  بهێنێت.  بەکار  گشتى  پەیامێکى  بۆ  زمان  لە  شێوازە 

بڵاوبوونەوەى دیاردەى پیسبوونى زمانى بەدواى خوێدا دێنێت لاى کۆى تاکەکانى کۆمەڵ، بە نموونە  

ن لە  باڵا  پێگەى  بەکار  لەم هەرێمەدا؛ کەسى خاوەن  باڵادا وشەى )سواربوون!(  دامەزراوەیەکى  او 

دێنێت، ئەمەش هۆکارى ئاساییبوونەوەى دیاردەکەیە، تەنانەت لاى کەسانى خاوەن پلە و پایە و لە ناو  

 دامەزراوە باڵا و گرنگەکانى دەوڵەتیشدا.    

 

 (شێوەکانى پیسبوونى زمانى: ١/٤
کوردیدا لەچەند شێوەیەكدا دەردەكەون، لەوانە تابووەکانى  وشە و دەربڕاوە نەشیاوەکان لە زمانى        

بە   جنیودان  و  کوفرکردن  و  ئاژەڵان  بە  لێکچوواندنیان  و  بنەماڵە  و  باوک  بە  جنێودان  ڕەگەز، 

پیرۆزییەکانى ئایین، جوێندان بە حیزب و دەسەڵات، کە بە مەبەست بۆ کەس و لایەنێکى دیاریکراو  

ەقى زمانى لە خودى قسەکەرەوەیە و بێ مەبەستە و بۆ کەسى  بەکاردێت، هەندێک جاریش هەڵەى ز

دیاریکراو نییە. لەخوارەوەش ئاماژە بە هەندێک لەو شێوانەى تابوو دەدەین، کە پەیوەستن بە بابەتى  

 توێژینەوەکەوە:   

ئەو دەربڕاوە زمانییانە دەگرێتەوە کە پەیوەستن بە ئەندامەکانى زازوزێی    تابووى سێکسى:  -１

( ناوهێنانى ئەندامى نێرینە و ٨٠،  ٢٠١١ڵ و بابەتى کردە سێکسییەکانەوە.)فەرەج:  مرۆڤ و ئاژە

مێنە و لەشێوەى توانج و جنێو و دەربڕینى زاراوەکانى بوارى هاوڕەگەزخوازى، کە لە کۆمەڵگاى  

کوردیدا بە تابوو لە قەڵەم دەدرێن. وەک:)قەحپە، حیز، بێنامووس، بێشەرف،...تاد.( تەنانەت هەندێک  

وشانە لە زمانى کوردیدا وشەى تابووى تریان لەسەر سازکراوە، بە وێنە وشەى )حیز(، وشەکانى    لەم

 ترى وەک:)ملحیز، چاوحیز، دڵحیز، ...تاد.(یان لێ سازکراوە.  

ئەو وشە و دەستەواژە نەشیاوانە دەگرێتەوە کە لە کاتى    تابووى شەڕ و کێشەى کۆمەڵایەتی: -２

ت کۆمەڵایەتییەکاندا  کێشە  و  وەک:)گەواد،  شەڕ  دەهێنن.  بەکاری  یەکتر  بەرانبەر  کۆمەڵ  اکەکانى 

 سەگباب، فەحپەباب، ناپیاو، قۆنەرە، تاکەنەعل، ..تاد(. 

هەموو ئەو دەربڕاوانە دەگرێتەوە، کە چەمکى دژە ئایینییان تێدایە و بەجۆرێک    تابووى ئایینى: -３

کو کۆمەڵگاى  ئاینییەکانى  دابونەریتە  بەهاو  پێچەوانەى  جۆرەکان  بە  لە  جوێندان  واتە  ردیین. 

خودا،  بە  جوێندان  یاخود  دروشمەکانى،  و  ئایین  خۆدى  بە  جوێندان  لەوانە:  ئایین،  پیرۆزییەکانى 

 پێغەمبەر، کەسانى پیرۆز و شوێنکەوتووانى ئایین.    

لە دونیای دیموکراسیدا جۆرێک لە جوێن و وشەى نەشیاو هاتووەتە ئاراوە،   تابووى سیاسى: -４

ن وشە  ئەو  و ئەویش  لایەنگران  و  حوکمڕانەکان  حزبە  و  دەسەڵات  ئاراستەى  کە  ەشیاوانەیە 

بەرگریکارانى ئەو دەسەڵات و حزبانە دەکرێن، وەک: )دز، بێ ئەخڵاق، نەوت دز، شەریکە دز، 

چڵکاوخۆر سیاسییەکاندا  کۆیلە،  ململانێ  لە  ڕکابەرەکان  لایەنە  تابووانەى  ئەو  یاخود  ...هتد.(، 

ی دەهێنن، دیارترینیان: )شانزدەى ئوکتۆبەر، سیى و یەکى ئاب(ـە، دەتوانین  بەرانبەر یەکترى بەکار

 بڵێین تابووى سیاسی یەکێکە لە شێوازە دیارەکانى دیاردەى پیسبوونى زمانی لە زمانى کوردیدا.

 

 (لایەنە ئەرێنی و نەرێنییەکانى دەربڕاوە تابووەکان: ١/٥
تابووەکــــانى زمــــان دیــــاردەیەکى زمــــانى سروشــــتی و بــــاوە لە بەکارهێنــــانى دەربــــڕاوە       

ــانییەوە  ــانە زمــ ــدا. ئەمەش پەیوەنــــدى بەو بەکارهێنــ ــا و کــــۆمەڵە زمانییەکانــ هەمــــوو کۆمەڵگــ

ــۆ  ــایەکەوە بـ ــرێن و لە کۆمەڵگـ ــوکم دەکـ ــانەوە حـ ــۆمەڵایەتییە دانراوەکـ ــا کـ ــى یاسـ هەیە، کە بەپێـ

ڵگــاى ئـــێمە  تــابوو و قەدە ە کـــراو کۆمەڵگــایەکى تــریش جیـــاوازە، دەکرێــت ئەوەى لاى کۆمە

بێـــت لاى کۆمەڵگـــایەکى تـــر ڕێگەپێـــدراو بێـــت و پێچەوانەکەیشـــی ڕاســـتە بەپێـــى ئەو پێـــوەرە 

ــردەى ئاخـــــاوتنەوە دەکەن. کەواتە  ــوکم بەســـــەر کـــ ــانەى لە کۆمەڵگـــــاکەدا حـــ کۆمەڵایەتییـــ

ــونکە بەلاى  ــانى، چــ ــۆمەڵایەتییە نەک زمــ ــدا؛ کــ ــردنەکە لە بنەڕەتــ ــردن و قەدە ەکــ حەرامکــ

ــیفەتى  ــایە س ــو ئەوە کۆمەڵەگ ــیە، بەڵک ــیاو نی ــرین و نەش ــک ناش ــە و دەربڕاوێ ــیچ وش ــانەوە ه زم

تـــابوو و قەدە ەکـــراوى پـــێ بەخشـــیوە. واتە ئەوە کۆمەڵگـــایە حـــوکم بەســـەر باشـــى و خراپـــی، 

ــتە  ــدا دەدات بە پێـــــی داب و نەریـــ ــڕاوە زمانییەکانـــ ــاویی دەربـــ ــاوى و نەگونجـــ ــان گونجـــ یـــ

ە. هەروەهــــا هەروەک چــــۆن کۆمەڵگاکــــان تێڕوانینیــــان بــــۆ کارپێکراوەکــــانى ئەو کۆمەڵگــــای

دەربــڕاوە زمــانییە بەکارهاتووەکــانى پیســبوونى زمــانى  جیــاوازە، بەهەمــان شــێوە تێڕوانینــى 

ــتیش  ــانى زانسـ ــوارە جیاوازەکـ ــتییەکان و بـ ــادیمى و زانسـ ــا ئەکـ ــتى و دەزگـ ــایەتى بەگشـ مرۆڤـ

ى ئەرێنـــى لە دیـــاردەکە دەڕوانـــن. لەبـــارەى دیـــاردەکەوە جیـــاوازە و هەنـــدێکیان، وەک لایەنێکـــ

بەوێـــنە لاى هەنـــدێکیان بەکارهێنـــانى دیـــاردەکە، وەک جۆرێـــک لە چارەســـەر دەبیـــنن بـــۆ ئەو 

ــى و  ــرێ دەروونـ ــانەوە گـ ــە تابووەکـ ــگەى وشـ ــت، بەوەى، کە لە ڕێـ ــارى دەهێنێـ ــەى بەکـ کەسـ

ــیان، وەک ــدێکى تریشـ ــانەت لاى هەنـ ــاتەوە، تەنـ ــاڵ دەکـ ــاخى بەتـ ــانى نـ ــرفتە پەنگخواردووەکـ  گـ

ــاتوو و  ــە لێهـ ــان وایە کەسـ ــن و پێیـ ــێ دەڕوانـ ــاتووی لـ ــى و لێهـ ــاژەى زیرەکـ ــک لە ئامـ جۆرێـ

زیرەکەکـــــــان زیـــــــاتر لە کەســـــــانى تـــــــر وشـــــــە تابووەکـــــــان بەکـــــــار دەهێـــــــنن. 

(https://nesan.net/?id=126412(. 

، وەک جۆرێک لە یاخیبوون لە کۆمەڵگا و لە ڕوانگەى ئەدەبییەوە بەکارهێنانى وشە تابووەکان

داب و نەریتە باوەکان سەیر دەکرێت، مەبەستیش لە یاخیبوون خۆ دەربازکردنە لەو کۆتوبەندانەى 

کۆمەڵگاکان بۆ مرۆڤەکانیان داناوە لە ڕووى بەکارهێنانى زمانییەوە، لەوەى پێویستە چی بگوترێت 

 و چی نەگوترێت. 

ڕەوایەتى دەدرێتە وشە تابووەکانى زمان و بە جوێنى سیاسی    لە ڕوانگەى سیاسیشەوە زۆر جار

ناوی دەبەن و لە جوێنى ئاکارى کۆمەڵایەتى جیاى دەکەنەوە. بەوێنە کاتێک دەوترێت: )فڵان لایەن  

 یان حیزب بێ ئەخڵاقە(، واى وێناى دەکەن، کە ئەمە ئەخڵاقى سیاسییە، نەک ئەخڵاقى کۆمەڵایەتى.  

اردەکەیە ئەوەیە، کە بەکارهێنانى دیاردەکە لە چەند ڕوویەکەوە زیانى  هەرچى لایەنى نەرێنیی دی

هەیە، بە پلەى یەکەم زیان بە ئاکار و ڕەوشتى گشتیی تاک و کۆمەڵگا دەگەیەنێت و سەرئەنجام ئاکار  

لە  بێڕێزى  و  بێشەرمى  لە  جۆرێک  و  دەبات  خراپدا  ئاراستەیەکى  بەرەو  کۆمەڵگا  ڕەفتارەکانى  و 

ەکاتەوە. هەروەها شێوەیەکە لە بەزاندانى سنوورى پیرۆزی و بەها کۆمەڵایەتى و  کۆمەڵگادا بڵاو د 

ئاینییەکانى کۆمەڵگا. لە ڕووى زمانیشەوە زیان بە زمانى فەرمى دەگەیەنێت و بەرەو زمانى نافەرمى  

لە چوارچێوەى   کەسایەتییەوە  و  پێگە  خاوەن  کەسانى  لەلایەن  کاتێک  بەتایبەت  دەیبات،  بازاڕى  و 

 کى گشتیدا بۆ کۆى کۆمەڵگا بەکار دەهێنرێن.  پەیامێ

 
 (زمان و زانستى زمانى کۆمەڵایەتى و پیسبوونى زمانى ٢

 (زمان و زانستى زمانى کۆمەڵایەتى: ٢/١
زمان و کۆمەڵ دوو دووانەى لەیەک جیانەبووەن، وەک دوو دیوى دراوێکن و بەهاى هەریەکەیان  

لە   زمان  بەهاى  دەردەکەوێت،  تریاندا  کۆمەڵیش  لەوی  و  دیاردەکەوێت  بە  کۆمەڵدا  لە  بەکارهێنانى 

هەمیشە پێویستى بە زمانە و لە سادەترین کارى خۆیدا، کە لێکگەیشتنە پەناى بۆ دەبات. هەریەکە لە  

زمان و کۆمەڵیش بە ڕادەى جیاواز کاریگەری لەسەر یەکتر جێدهێڵن و هەژموونیان بەسەر یەکترەوە  

بە هەبوونى گۆمەڵگا، لەمەوە سیماى کۆمەڵایەتیی زمان ڕوون    دەبینرێت. بوونى زمان مەرجدارە

دەبێتەوە، چونکە هیچ سیستەمێکى زمانى بوونى نابێت بەبێ کۆمەڵەیەکى مرۆڤایەتى، کە بەکارى  

ئامرازی  بەڵکو  نییە،  ئامانج  خۆى  بۆ  زمان  چونکە  بەڕێدەکات،  پێ  خۆى  کاروبارى  و  دەهێنێت 

( لەمەوە ئەو باوەڕە پەیدابووە  ١٢،  ١٩٨٩ى مرۆڤایەتیدا.)حجازى:  گەیاندنە لە نێوان تاکەکانى کۆمەڵە

کە زمان دیاردەیەکى کۆمەڵایەتییە، نەک تاکى، هەر ئەمەش وایکردووە، زانستێک بەناوى: )زانستى  

 زمانى کۆمەڵایەتى(، وەک لقێک لە زانستى زمانى کارەکى و زانستى زمان بێتەکایەوە.

ەتى ))لێکۆڵینەوەیە لە زمان پەیوەست بەکۆمەڵەوە، بەواتایەکى  ئامانج لە زانستى زمانى کۆمەڵای 

تر ئەو زانستەیە کە هەوڵ دەات ئەو پەیوەندییەی لەنێوان زمان و ژیانى کۆمەڵایەتیدا هەیە بیدۆزێتەوە  

بەدیار بخات(( )الضامن: دیاردە زمانییەکان  ،  ١٩٨٩و کاریگەریى ئەو ژیانە کۆمەڵایەتییە لەسەر 

زمان  ٣٦ چونکە  ئەم (،  لەسەر  ناکات.  گەشە  و  ناژیت  نەبێت  مرۆڤایەتیدا  کۆمەڵگەى  سایەی  لە 

کاریگەرییەى کۆمەڵ لەسەر زمان دەوترێت: زانستى زمانى کۆمەڵایەتى ))ئەو لێکۆڵینەوەیە کە بایەخ  

بە لێکؤڵینەوەى زمان دەدات لە چوارچێوەى کۆمەڵایەتیدا، لێکۆلێنەوەیە لە پەیوەندیی گۆڕانى زمانى  

کۆمەڵایەتییەوە(()نوصیر:  پەیوەست   گۆڕانى  زمانى  ١٦،  ٢٠١٥بە  گۆڕانێکى  هەر  واتە   ،)

 دەرئەنجامى گۆڕانێکى کۆمەڵایەتییە.       

خراپ بەکارهێنانى زمان کاریگەریى نەرێنی لەسەر تاکەکانى کۆمەڵ دروست دەکات، لەلایەکى  

کۆمەڵایەتی پەیوەندییە  و  کۆمەڵایەتییەکان  خووە  و  نەریت  و  داب  هەر  ترەوە  نەک  جیاوازەکان،  یە 

https://nesan.net/?id=126412

کاریگەرییان لەسەر بەکارهێنانى زمان لە کۆمەڵێکدا هەیە، بەڵکو ڕۆلێشیان لەسەر هەڵبژاردنى وشە  

و دەربڕاوە زمانییەکانى هەر زمانێکدا هەیە، بە وێنە لە پەیوەندیی پلەى خزمایەتیی خێزانى باوک و  

ێدا دەبینێت، لەو کۆمەڵگایەدا، کە پلەى خێزانى دایک بە تاکەوە، کە سیستەمى کۆمەڵایەتى ڕۆڵی ت

(، uncle  ،uncleخزمایەتێکە لەیەک ئاستدا دەبینێت لە زمانەکەیدا یەک وشە بۆ خاڵ و مام دادەنێت ) 

بەڵام لەو کۆمەڵگایەدا، کە سیستەمە کۆمەڵایەتییەکەى ئەم پەیوەندى وەک یەک نابینێت، واتە پلەى  

دایک بۆ تاک بە جیاواز دەبینێت، ئەوە لە زمانەکەیشیدا خزمایەتییەکە لە خێزانى باوک و خێزانى  

وشەى جیاوازى بۆ بەکارهێناوە، بۆ نموونە: بۆ خاڵ )الخال( بۆ مامیش وشەى )العم(ی داناوە. )وافى:  

(لە زمانى کوردیشدا بۆ )خاڵ و مام(دوو وشە دانراوە، بەڵام لە بۆ خۆشکى باوک  ١٥- ١٤،  ١٩٨٣

کۆمەڵایەتییەکە لەیەک ئاستدا دەبینێت یەک وشەى بۆ داناون کە    یان خۆشکى دایک بەپێی سیستەمە

 ئەویش )پوور(ـە. 

  

 (پیسبوونى زمانى لە ڕوانگەى زانستى زمانى کۆمەڵایەتییەوە:  ٢/٢
یەکێک لەو بابەتانەى جێگاى بایەخى زانســـتى زمانى کۆمەڵایەتییە و لێى دەکۆڵێتەوە پیســـبوونى  

ــەرجەم ئەو دەربڕاوە زمـانییـانە دەگرێتەوە، کە لە   زمـانییە یـان تـابووى زمـانییە، تـابووى زمـانیش ســ

او نییە. ئەمەش   ــیـ ــتەوخۆ شــ ــێوەیەکى ڕاســ ان بەشــ ڕووى کۆمەلایەتى و کەلتوورییەوە دەربڕینییـ

لەلایەکەوە بە هۆى وابەســتەبوونیان بە ئۆرگانەکانى ئادەمیزادەوە، یان کردە ســێکســییەکانەوە، یان  

ى ترەوە پەیوەســتبوونیانە بە بابەت و شــوێنە پیرۆزەکانەوە،  نەخۆشــى و شــتە شــوومەکان، لە لایەک

ــانەى، کە هەڵگرى  ٢٠١١،٥٩)فەرەج:  ــیـاو و پیســ ــتەواژە نەشــ ــە و دەســ (یـاخود بریتییە لەو وشــ

(  ٢٦٥،  ١٩٩٨ئاماژەگەلى ناپەسـەندن و واتاکانیشـیان بێزلێکراون و شـایەنى باسـکردن نیین.)عمر:  

ن تێدایە و پەیوسـتن بە هەندێک لە ئەندامە جەسـتەییەکانى  ئەم وشـانە جۆرێک لە بێرێزى و بێشـەرمییا

مرۆڤەوە، یان ئەو وشـانەن، وەک جوێن و وشـەى نەشـیاو بەکاردێن، هەر لەبەر ئەوەشـە کۆمەڵگاکان  

ابووکردنى ئەو وشـــــانە   ان. تـ انیـ اکـ ــتکردن لە واتـ ان دەبەن بۆ گوزارشــ ــە خوازراوەکـ ا بۆ وشــ پەنـ

بە ــدى  پەیوەن ــارەکەى کۆمەڵایەتییە و  ــاوەڕ و کەلتورى گۆمەڵگــاوە هەیە    هۆک بیروب تێڕوانینى و 

بەرانبەر بەو وشــانە، واتە ئەوە نەریتەکانن ســیماى تابووبوون بە وشــەکان دەبەخشــن و بەشــیاو یان  

نەشـیاویان دادەنێن، خودى وشـە تابووەکانیش حاڵەتەکەیان لە شـوێنێکەوە بۆ شـوێنێکى تر دەگۆڕێن،  

کردن( لە کاتى بیسـتندا لە زمانى ئەڵمانیدا شـەرمى کەمتر لێ شـوێنى میز  -pissoirبە وێنە وشـەى )

ــە لە دەرەوە، تابووبوونەکەى کەمتر   ــتنى وشـ ــیدا، چونکە خواسـ دەکەوێتەوە وەک لە زمانى فەرەنسـ

( لەلایەکى ترەوە هەندێک جار وشـەکان لە زمانى یەکەمدا سـیمای  ٢٨٠،  ١٩٥٠دەکاتەوە.)فندریس:  

ــبوونیـان پێوە دەلکێنرێ و کـاتێ ــیمـاى تـابووبوونەکەیـان کەم  پیســ کیش دێنە نـاو زمـانى دووهەمەوە ســ

ــەیەکى تـابووە و   ــەى )قەحپە( لە زمـانى کوردیـدا وشــ نـابێتەوە و وەک خۆى دەمێنێتەوە، بەوێنە وشــ

دا   اتێکـ دەربڕینى لە ڕووى کۆمەڵایەتییەوە گونجـاو نییە، وەک جۆرێـک لە جوێنیش بەکـاردێـت، لە کـ

ەبییەوە وەرگیراوە، لەو زمانەشـدا بەواتاى کۆکەى پیاوى بەتەمەن،  وشـەکە لە بنەڕەتدا لە زمانى عەر

یان کۆکەى حوشــتر، یان کۆکەى ئەســت هاتووە، یەکێک لە واتاکانیشــى بە واتای کۆکەى ئەو ژنە  

ــتن و لە ڕێگەى کۆکەوە کڕیـارەکـانى خۆیـان بۆ   ڕەفتـارخراپـانە هـاتووە، کە لە چـادرگەیەکـدا دادەنیشــ

ــرد.   دەکــــ ــگ  ــانــــ بــــ ــراپ  خــــ ــارى  )https://www.almaany.com/ar/dict/ar-کــــ
)ar/%D9%82%D8%AD%D8%A8%D8%A9 

 

لەمەوە وشەى )قەحپە( ئەو سیما خراپەى وەرگرتووە و بووە بە وشەیەکى تابوو لە زمانى عەربیدا 

 خراپەکەیەوە هاتووەتە ناو زمانى کوردییەوە.   و دواتریش بە سیما 
 

https://www.almaany.com/ar/dict/ar-ar/%D9%82%D8%AD%D8%A8%D8%A9
https://www.almaany.com/ar/dict/ar-ar/%D9%82%D8%AD%D8%A8%D8%A9

 (:  Linguistic Community(کۆمەڵەى زمانى ) ٢/٣
 Speech Community-زاراوەى کۆمەڵەى زمانى کە )هدسن( زاراوەى )کۆمەڵەى ئاخاوتنى 

واتای   بە  بوارى زمانەوانیی کۆمەڵایەتییە، کە  بەکارهاتووانەى  باوە  لەو زاراوە  بەکارهێناوە  بۆ   )

)هدسن:   زمان.  بنەماى  لەسەر  دێت  کۆمەڵەیەک  لە  ٥٢،  ١٩٨٧ناساندنى  بریتییە  تر  بەواتایەکى   )

کۆمەڵێک لە خەڵکى کە بەلاى خۆیانەوە بە یەک زمان دەدوێن. بە وێنە کۆمەڵگاى زمانى چینى هەیە،  

یان زمانێک  کانتۆنى  نەک زمانى  بە زمانى چینی قسەدەکەن،  بەلاى خۆیانەوە  ى چونکە چینییەکان 

زمانى  ٢٧،  ١٩٩٥تر،)السید:   کە  دەدوێن،  زمانێک  بە  کوردییەوە  کۆمەڵگاى  بەلاى  ئەوەى  (یان 

و   دەدوێن  بەیەکەوە  تاکەکانى  کە  کۆمەڵەیە  ئەو  زمانى  کۆمەڵەى  بڵێین  دەکرێت  کەواتە  کوردییە. 

 لەیەکتر دەگەن بە کۆمەڵە هێمایەکى زمانى هاوبەش لە نێوانیاندا.  

 

 (: Regional Dialectsان )(زارە کۆمەڵایەتییەک٢/٤
چینە         جیاوازى  بنەماى  لەسەر  لەلایەک  کە  زاراوانەیە  ))ئەو  کۆمەڵایەتییەکان  زارە 

کۆمەڵ   تاکەکانى  کارى  و  پیشىە  جیاوازى  بنەماى  لەسەر  ترەوە  لەلایەکى  و  کۆمەڵایەتییەکان 

ئەو زارە زمانییانە  ٢٠١٨:٤٧دیاریدەکرێن(()کزار، واتە:  ئەنجامى جیاوازیی  (.  لە  کە  دەگرێتەوە، 

چینایەتى و پیشەیی لە کۆمەڵێکى زمانیدا دروست دەبێت، وەک: زارى هەژار و دەوڵەمەند، ژن و  

 پیاو، سەرباز و دارتاش و ڕاوچی و مامۆستا و پزیشک و سیاسی ...هتد.

ی کاریگەریى  ( بایەخ بە چۆنێتیmicroزمانەوانیی کۆمەڵایەتى لە چوارچێوە دیاریکراوەکەیدا )

بە   پەیوەستە  چونکە  دەدوێن،  پێی  خەڵک  شێوازەى  ئەو  لەسەر  دەدات  کۆمەڵایەتییەکان  پێکهاتە 

ڕەگەز،   وەک: چین،  کۆمەڵایەتییەکانەوە،  خاسیەتە  بە  بەکارهاتوو  نموونەى  و  جۆراجۆریی زمان 

پێشوو:   ئا٢٠تەمەن.)سەرچاوەى  ئەو چالاکییە زمانییانەیە کە  لەم جۆرە زارە  خێوەرانى  (مەبەست 

زمانەوانیی   لە  کە  خۆیاندا،  ڕۆژانەى  کاروبارى  لە  دەدەن  ئەنجامی  زمانییە  کۆمەڵە  لەو  هەریەک 

کۆمەڵایەتیدا بە زمانى پیشەش دەناسرێت. هەر پیشەیەک شێوە ئاخاوتنێکى تایبەت بەخۆى هەیە، کە 

ندازیار و پزیشک  خۆى دەبینێتەوە لە بەکارهێنانى کۆمەڵیک وشە و زاراوەى تایبەت بەو پیشەیە. ئە

بەخۆیانن.  تایبەت  ئاخاوتنى  شێوە  خاوەنى  یەکەیان  هەر  ئاینى  پیاوى  و  جووتیار  و  و  بازرگان  و 

بەنموونە زمان و پەیامى پزیشکەکان لە بارەى: )نەخۆشانە، نەخۆش، دەرمان، نۆرینگە، نیشانەى  

نى لەبارەى: )جۆرى نەخۆشى، شیکارى نەخۆشى، ...هتد.(یەوەیە، بەڵام زمان و پەیامى پیاوى ئای 

تاوان و گوناح، نوێژ و ڕۆژوو، زەکات، بەخشین، باوەڕ، ...هتد(یەوەیە، هەرچى زمانى جووتیارە  

 وشەکانیان لە بارەى )بەرووبوومى کشتوکاڵى، کەرەستەی کشتوکاڵی، شێوازی ئاودێری(یەوەیە.  

نە جیاوازەکانى زماندا هەیە،  کەواتە پەیوەندییەکى ڕوون لە نێوان چینە کۆمەڵایەتییەکان و بەکارهێنا 

بنەما و پێگەى چینە کۆمەڵایەتییەکان جیا   بەڵام )برنستون( دوو جۆرى سەرەکى لە زماندا لەسەر 

 (:   ٢٥، ٢٠١٧دەکاتەوە. )دمیاطي: 

１-  ( فەرمى  هەیە،   (:formal languageزمانى  ناوەندییەوە  چینى  بە  پەیوەندى  ئەمەش 

تێدا بەکاردێت، وەک: کردارەکانى بکەر نادیار، ئاوەڵناوەکان،  دەستەواژە ناوەندییەکانى زیاتر  

 ئامرازەکانى بەستنەوە، لە کەنگەشە و هەڵسەنگادنە ئەکادیمییەکانیشدا بەکاردێت.   

گشتى) -２ لە  (:public languageزمانى  و  هەیە  کرێکارەوە  یان  نزم  چینى  بە  پەیوەندى 

 بارودۆخە نافەرمییەکاندا بەکاردێت.

 

 و پێوەر و بەها کۆمەڵایەتییەکانى ئاخاوتن: ( سیستەم ٢/٥

ژێر    دەچێتە  ناچارى  بە  چەسپاودایە،  کۆمەڵایەتى  یاساى  چەندان  ژێر  لە  مرۆیی  کۆمەڵگاى 

ڕکێفیانەوە، کە لەسەر شێوەى دیاردەى کۆمەڵایەتى خۆى دەنوێنێت. تاکیش بەبێ ویستى خۆى دەچێتە  

( یەکێک لەم یاسایانە  ٧٠-٦٩،  ٢٠٠٩ە. )محمد:  ژێر ڕکێفى ئەم یاسایانەوە و تواناى گۆڕینیانى نیی 

خاوەنى   کەلتوورى  و  کۆمەڵایەتى  دیاردەیەکى  وەک  زمان،  چونکە  زمانە،  کۆمەڵایەتییەکانى  یاسا 

پێوەى.)محەمەد:   پابەندبن  ناچارن  تاکەکان  و  کۆمەڵایەتییە  سیستەمى  و  یاسا  ،  ٢٠٢٢کۆمەڵێك 

یان شێوە سیستەمێکى کۆمەڵایەتییە، واتە زمان  (ئەوەى کە باوە زمان دیاردەیەکى کۆمەڵایەتییە  ٣٠

زۆر   کە  بەوەى  لەخۆدەگرێت،  کۆمەڵایەتییەکان  سیستەمە  تایبەتییەکانى  هەموو  خۆیدا  لە  هەر 

پەروەردەیی   سیستەمى  بەوێنە  کۆمەڵایەتییانەدا،  سیستەمە  ئەو  لەگەڵ  کارتێکراوە  و  کاریگەرە 

ه کاریگەری  ئایینى  سیستەمى  زمانە،  لەسەر  و کاریگەری  ئابووری  سیستەمى  هەروەها  ەیە، 

ڕامیاریش، هەر لەبەر ئەوەیە زمان بە دیاردەیەکى کۆمەڵایەتى دیار دادەنرێت و لە چوارچێوەى ئەو  

، ٢٠٢١سیستەمە کۆمەڵایەتی و ڕۆشنبیریانەى لە ناو کۆمەڵدا هەن وێنەکەى ڕەنگدەداتەوە.)عماري: 

٥٥  ) 

بیرى و سیستەمى ژیان و داب و نەریتەکانى هەر  بێگومان زمان لە ناوەڕۆکیدا لە حەقیقەتى ڕۆشن

کۆمەڵەیەکەوە سەرچاوە دەگرێت؛ زمانیش هەرگیز ڕوون ناکرێتەوە بەبێ گەڕانەوەى بەردەوام بۆ  

،  ١٩٥٩ئەو چوارچێوە فراوانە، کە ئەمەش ئەو بارودۆخەیە کە ئاخاوتنەکەى تێدا دەوترێت.)لویس:  

٤٨  ) 

چەن ئاخاوتنیشەوە  پێوەرەکانى  بارەى  ئەم  لە  دانراون،  ئاخاوتن  بۆ  کۆمەڵایەتى  پێوەرێکى  د 

پێوەرانەش بەپێی کۆمەڵگاکان دەگۆڕێن، لەوانە: پێوەرى ڕێژەى ئاخاوتن )کەم و زۆرى ئاخاوتن(، 

ژمارەى بەشداربووانى ئاخاوتن )نۆرەگرتن لە ئاخاوتن(، بەها و ناوەڕۆکى ئاخاوتن، سیماى ڕێزى  

ئێمەوە  ٢٠٣- ١٩٧،  ١٩٨٧ئاخاوتن.)بڕوانە: هدسن:   باسەکەى  بە  پەیوەندى  ئەوەى  پێوەرانە  لەم   .)

هەیە سیماى ڕێزە بە ئاخاوتن و پەیامەکەوە، چونکە ئاخاوتن یەکێکە لە گرنگترین ئەو هۆکارانەى،  

کە بەهۆیەوە تاک وێنە و کەسایەتیی خۆی بەئەوانى تر پیشان دەدات، تاوەکو ئەوانى تر لە ڕێگەى 

شێوازى ئاخاوتنەکەیەوە بتوانن هەڵی بسەنگێنن. هەر بۆیە زۆرینەى  ئەوەى، کە دەیڵێت یان لە ڕێگەى  

ئاستى   ئەمە  چونکە  دەوروبەرەکەیان،  بگەیەننە  ڕێزدار  و  جوان  وێنەیەکى  دەیانەوێت  خەڵکى 

( هاریکارى  چالاکییەکى  بۆ  ئاخاوتن  بەمەش  دەکات،  زیاد  تر  ئەوانى  لاى  -coجەماوەرییان 

operativeەموو هەوڵێکى خۆیان دەدەن تاوەکو یارمەتیی ئەوانى تر  ( دەگۆڕێت، ئەوکات هەموان ه

بدەن بۆ پاراستنى وێنەى کەسایەتیی خۆیان و دوورکەوتنەوە لە وشە تابووەکانى زمان. )سەرچاوەى  

لە    (،١٩٧پێشوو:   تر و  لە سەردەمێکەوە بۆ سەردەمێکى  تابوویش  ئاخاوتنى  پێوەرەکانى  بێگومان 

تر دەگۆڕێت، هەروەک چۆن لە زمانى کۆمەڵەیەکى زمانییەوە بۆ  چینێکى کۆمەڵایەتییەوە بۆ چینێکى  

کۆمەڵەیەکى زمانى تر دەگۆڕێت، بەنموونە لە زمانى لاتینیدا سڵ ناکەنەوە لە گوزارشتکردن لە شتە  

تابووەکان بە ناوەکانى خۆیانەوە و بەبێ پەنابردن بۆ وشەى خوازراو بەکاریان دەهێنن، بەڵام زمانى  

زمانى لە  دیاردەیەدا.)بڕوانە:    ئینگلیزى،  ئەم  لەگەڵ  هەڵسوکەوتکردن  لە  نزیکە    - ١عەرەبییەوە 

زمانى کوردیش لەم بارەیەوە، هەروەک زمانى   (١٨-١٧،  ١٩٨٣وافی:    - ٢،  ١٣٢،  ١٩٦٣السعران:  

 ئینگلیزى و عەرەبی خۆى لە بەکارهێنانى وشە تابووەکان دەپارێزێت. 

ەوە ئەرکى تاک و کۆمەڵگایە، چونکە ئەو بەهایانە  پاراستنى بەها کۆمەڵایەتییەکان لە ڕێگەى زمان

ڕەفتارى تاک ڕێك دەخەن و ئاراستەى بیرکردنەوە و تێڕوانینەکانیشى کۆنتڕۆڵ دەکەن و هەروەها 

لە   گەورە  بەهایانە ڕۆڵی  ئەم  بڵێین:  دەکرێت  کۆمەڵایەتییەکان،  و  دەروونى  لادانە  لە  دەیشیپارێزن 

ئەم   دەبینن،  تاکدا  و  کۆمەڵگا  کۆمەڵگاکانە،  ژیانى  کەلتوورى  و  دونیابینى  ڕەنگدانەوەى  بەهایانە 

هەروەها ڕەنگدانەوەى شێوازى بیرکردنەوەى تاکەکانى کۆمەڵگایە، ئەو توانایە بە تاک دەبەخشێت،  

کە حوکم بەسەر باشى و خراپی یان گونجاوى و نەگونجاویی دەربڕاوەکاندا بدات. پێویستە لەسەرمان  

ینیی ئەو کێشانە بکەین کە لەلایەن وەرگرەوە ڕووبەڕوومان دەبێتەوە لە  وەکو ئاخێوەر سەرەتا پێشب

کاتێکدا هەوڵ دەدات تێ بگەیەت لەوەى کە دەیڵێین، هەر بۆیە پێویستە وریا بین لە هەڵبژاردنى ئەوەى  

 ( ١٩٧، ١٩٨٧کە دەیڵێین و پێشبینى لەوەى کە چۆن لێمان تێدەگەن.)هدسن:  

  

 (:  Situational Contextبارودۆخى ئاخاوتن)(چوارچێوەى ٢/٦
یەکێک لەو بابەتانەى زانستى زمانى کۆمەڵایەتى لێی دەکۆڵێتەوە جۆراجۆربوونى زمانە بەهۆى   

فرەچەشنیی ئەو هەڵوێست و بارودۆخانەى لە ئاخاوتندا هەن. بە وێنە ئەگەر زارە ناوچەییەکان لەسەر  

کرێت، زارە کۆمەڵایەتییەکانیش لەسەر بنەماى چینى  بنەماى شوێنى نیشتەجێبوونى قسەکەر دیاری ب

و  هەڵوێست  ئەو  بنەماى  لەسەر  بارودۆخ  زارى  ئەوە  بکرێت،  دیاری  قسەکەر  کۆمەڵایەتیی 

لە  پێکدێت  بارودۆخەش  ئەم  دەکرێت،  دیاری  دەوترێت  تێدا  ئاخاوتنەکەى  کردەى  بارودۆخانەى 

بابەتەکە، جۆرى کەسى قسەکەر و پەیوەندى قسەکەر ئامرازەى بەکارى    سروشتى  ئەو  و گوێگر، 

دەهێنێت لە کردەى گەیاندنى بابەتەکەدا، لە ڕوانگەى ئەم ئاراستانەوە، زمان و جۆراجۆرییەکەى بە  

(. بەکارهێنانى وشە تابووەکان نەک لە گەلێکەوە بۆ گەلێکى تر،  ٤٩،  ٢٠١٨دیار دەکەوێت.)کزار:  

کەسێکیشدا بە پێی ئەو بارودوخە کۆمەڵایەتییە    لە تاکێکەوە بۆ تاکێکى تر دەگۆڕێت، تەنانەت لە تاکە

دەگۆڕێت.)أبوحسین،   دەردەبڕێت  تێدا  پەیامەکەى  چۆن  ١١:  ٢٠١٠جیاوازانەى  وەک  کەواتە   )

بەشێوازى   پیاوێک  دەبێت کاتێک  نامۆ  بەوێنە شتێکى  تایبەتى خۆى هەیە،  تاک  ئاخاوتنى  شێوازى 

ک دەربڕاوى تایبەتى خۆى هەیە، بە وێنە  ژنانە قسە دەکات، بەهەمان شێوە هەر بۆنە و بارودۆخێ

یان ئەو   نابێت لە پرسەیەکدا بەکار بهێنرێت،  ئەو هێما زمانییانەى لە بۆنەیەکى خۆشیدا دەوترێت، 

دەربڕاوانەى لە وتارێکى سیاسیدا دەوترێت جیاوازە لەوەى لە وتارێکى ئایینیدا دەوترێت. هەر بۆنە  

خ دەربڕاوى  و  وتە  کۆمەڵایەتى  پێگەیەکى  بۆنەیەکى  و  و  شوێن  هەموو  بەکورتى  هەیە،  ۆی 

 کۆمەڵایەتى وتە وهێماى زمانیی خۆى هەیە.  

 

 (گەیاندنى زمانى و توانست و لێهاتوویی زمانى ٣

 (: Language Contact(گەیاندنى زمانى )  ٣/١
لە        دەکرێت  بکەینەوە  گەیاندن ڕوون  گشتگیر چەمکى  و  ئاسان  بەشێوەیەکى  بمانەوێت  ئەگەر 

تێڕوانینە گشتییەکەى )هارولد لاسویل(ەوە دەست پێ بکەین کە دەڵێت: پرۆسەى گەیاندن دەکرێت لە  

 ڕێگەى ئەم دەستەواژە ئاسانانەوە ڕوون بکرێتەوە:  

Who says, what, in which channel, to whom, with what effect 

 

کاریگەرییەکە چۆن دەبێت؟)عكاشة:  کێ دەیڵێ؟، چى دەڵێ؟، بەچى ئامرازێک دەیڵێ؟، بۆ کێی دەڵێ؟،  

لە ٢٠٠٥،٢٠ لە ڕێگەیەوە زانیارى  یان شێوازێکە کە  پرۆسەیەکە،  گەیاندنى زمانى،  (بەم شێوەیە 

کەسێکەوە بۆ کەسێکى دەگوازرێتەوە، هەتاوەکو لە نێوانیاندا بڵاو دەبێتەوە، تێگەیشتن لە نێوان ئەم  

ئ بەمەش  ئاراوە،  دەهێنێتە  تردا  کەسانى  و  کەسە  و  دوو  رەگەز  خاوەنى  دەبێتە  پرۆسەیە  ەم 

هەوڵى   دەبێت  ئامانجێکیشى  دەڕوات،  لەسەرى  دەبێت  ئاراستەیەکیشى  و  خۆی  پێکهێنەرەکانى 

بەوەش   دەبێت،  تێدا  وکاریگەریشى  دەکات  تێدا  کارى  دەبێت  بوارێکیشى  دەدات،  بەدەستهێنانی 

تاقیکرد  و  توێژینەوە  و  تێبینى  بارى  ژێر  دەکەوێتە  گشتى  لێکۆڵینەوەى  بەشێوەیەکى  و  نەوە 

هێما  ٢٥،  ١٩٨٧کارەکییەوە.)الطوبجى:   کە  گەیاندنەیە  ئەو  زمانى  ))گەیاندنى  تر  بەواتایەکى   )

زمانییەکانى، وەک ئامرازی گواستنەوە تێدا بەکاردێت، چونکە زمان ئامرازى یەکەمى گەیاندنە لە 

 ( ٣٢:  ٢٠٠٥کۆمەڵگادا.(()عكاشة، 

 ى: (پێکهێنەرەکانى گەیاندنى زمان١-٣/١

لە پرۆسەى گەیاندندا هەمیشە چوار پێکهێنەرى سەرەكی بوونیان هەیە و پێویستن، کە ئەوانیش:        

 (: ١٥،  ٢٠١٧پەیام، نێرەر، ئامرازى گەیاندن ، وەرگر.)دمیاطي: 

ئەو ناوەڕۆکەیە، کە نێرەر دەیەوێت بیگوازێتەوە بۆ ئەوانى تر بەمەبەستى    (:Messageپەیام ) -1

پ هەر  دەمانەوێت  کارتێکردنیان،  بیرانەى  لەو  بریتییە  ئەویش  هەیە،  ناوەڕۆکێکى  ەیامێک 

کە  زمانییانەى،  هێما  لەو  بریتییە  ئەویش  هەیە،  شێوەیەکى  هەروەها  بکەین،  لێ  گوزارشتیان 

 بەهۆیانەوە گوزارشتەکان دەردەبڕین.   

2- ( پرۆسەى   :(Senderنێرەر  لە  یەکەمە  لایەنى  ئەو  بێگومان  پەیامەکەیە.  سەرچاوەى    ئەمەش 

گەیاندندا، کە زۆرترین کاریگەرى لەسەر ئەوانى تر دەبێت لە ڕێگەى ئەو بیروبۆچوونانە، کە  

لایەتى. نێرەرەیش لێرەدا دەکرێت تاکێک بێت یان کۆمەڵە تاکێک بێت، بەڵکو دەکرێت مرۆڤێک  

 بێت یان ئامێریک بێت سەرەڕاى جیاوازیی نێوانیان.

ازەیە، کە لە ڕێگەیەوە پەیامەکە دەنێررێت. مەبەست لەو ئامر  (:Mediumئامرازى گەیاندن ) -3

ئامرازەکانیش جۆراوجۆرن لە نێوان دەنگى ئاسایی لە کاتى پەیوەندیی ڕاستەوخۆدا تا پەرتووک 

دەگاتە   تا  تەلەفزیۆن  و  رادیۆ  لە  ڕاگەیاندن،  ئامێرەکانى  و  دەنگى  تۆمارى  و  وێنە  و  نەخشە  و 

 ئامێرى کۆمپیوتەر، یان هەر ئامرازێکى تر.

مەبەست لەو لایەنەیە کە پەیامەکەى لەلا کۆتایی دێت و پێی دەگات، کە   (:Receiver)وەرگر  -4

دەکرێت تاکێک بێت یان کۆمەڵە تاکێک بێت، ئەو لایەنەیە کە کردنەوەى کۆد و هێماکانى پەیامەکە  

 و شیکردنەوەیان دەکەوێتە سەر و دواتر هەلوێستى گونجاویان لەبارەوە دەگرێتەبەر.   
 

زمانی()توانس ٢-٣/١ گەیاندنLinguistic Sufficiency  -تى  توانستى  و   ) -

Communication Sufficiency  :) 

ئەو      شارەزاى  تاک  کە  ئەوەیە،  یەکەمدا،  زمانى  لە  ئاخاوتندا  بوارى  لە  زمانى  توانستى 

سیستەمەیە، کە حوکمى زمانەکەی دەکات و بەبێ سەرنجدانى ورد و بیرکردنەوەى قووڵ بەکاری  

دەهێنێت... بەکورتى سەلیقەى زمانى و خاوەندارێتیی زمانییە لاى تاک، ئەو سیفەتەیە کە کەسى بیانى  

کارەدا.)طعیمة:   لەو  سەرنەکەوتنى  سەرەڕاى  بهێنێت  بەدەستى  دەدات  زۆر  هەوڵى  هەمیشە 

( بەلاى چومسکییەوە توانستى زمانى، بریتییە لە: تواناى بەرهەمهێنانى ژمارەیەکى زۆر  ١٩٨٩،٢٨

لە ڕستە لە ژمارەیەکى دیاریکراو لە فۆنیمەکان، هەروەها تواناى بڕیاردان لەسەر ڕاست و دروستى 

لەنێوان   لێکدان  تواناى  دواتر  پێکهاتەییەوە،  و  ڕستەسازى  ڕوانگەى  لە  دەیانبیستێت  ڕستانەى  ئەو 

و تواناى    فۆنیمە بەرهەم هاتووەکان و کۆکردنەوەیان لەشێوەى مۆرفیم و ڕێکخستنیان لە ڕستەکاندا

 (    ٤٧،  ٢٠٠٨پەیوەستکردنیان بە مانایەکى زمانى دیاریکراوەوە.)القیسي: 

توانستى گەیاندن بە پێی تێڕوانینى )کریستال( لە دائیرەى زانیاریی زمانى، مەبەست لە هۆشیاریی   

ەوە، تاکە بەو یاسایانەى حوکم دەکەن لەسەر بەکارهێنانێکى گونجاو لە بارەى هەڵوێستێکى کۆمەڵایەتیی

و  خوێندکار  تواناى  بۆ  ئاماژەیە  زانکۆ  ئاستى  لەسەر  گەیاندن  توانستى  )ڕوبن(ـەوە  بەلاى  بەڵام 

هەروەها مامۆستا لە ناردن و وەرگرتنى پەیامێکى گونجاو بۆ ئەو هەڵوێست و باردۆخانەى دەوروبەر  

 ( ٢٩، ٢٠٠٢و چالاکیشە لە بەجێگەیاندنى ئامانجەکەیدا.)طعیمة: 

ب گەیاندن  و  توانستى  کۆمەڵایەتى  یاسا  لەبەرچاوگرتنى  بە  کۆمەڵدا  لە  زمانە  ەکارهێنانى 

کەلتورییەکان. ئەم توانستە پێویستى بە زانیاری سیستەمى زمان و تواناى پەیوەندی گرتنێکى دروستە  

لەگەڵ ئەوانى تردا بە لەبەرچاوگرتنى چوارچێوەى کۆمەڵایەتى. واتە بە تەنیا زانیاری لە زمان و  

بەس نییە  بۆ ئەوەى پرۆسەى گەیاندن بە تەواوى دروست بێت، بەڵکو هاوتەریب    سیستەمى زمانى

 لە گەڵ ئەوەدا پێویستە بزانین لە چ پێگەو بۆنەیەکى کۆمەڵایەتیدا بەکارى دەهێنین.

کەواتە دەتوانین بڵێین: لە چەند ڕوویەکەوە توانستى زمانى و توانستى گەیاندن لەیەکتر جیاوازن،  

 (: ١٧٧-١٧٦:  ٢٠٠٤مانەى خوارەوەن)طعیمة،  کە دیارترینیان ئە

لە ڕووى زانیارییەوە: توانستى زمانى ئەو زانیارییە شاراوانە دەگرنەوە کە تایبەتن بە پێکهاتە   -１

زمانییەکان، بەڵام توانستى گەیاندن ئەو زانیارییە شاراوانە دەگرنەوە کە تایبەتن بە بەکارهێنانى 

 و کەلتوورییەکاندا.    زمان لە هەڵوێست و بارودۆخە کۆمەڵایەتى

لە ڕووى یاسا خۆسەپێنەکانەوە: توانستى زمانى کۆمەڵە یاسایەک حوکمیان دەکەن، کە ئەویش   -２

بەو   تایبەتە  کە  دەکەن  حوکمى  تر  یاسایەکى  چەند  گەیاندن  توانستى  بەڵام  زمانییەکانە،  یاسا 

ڕێکخستنە کۆمەڵایەتى و  پەیوەندییانەى لە نێوان کەسەکاندا هەن، یان ئەو یاسایانەى تایبەتن بەو  

 مەرجە کەلتووریانەى لە ناو کۆمەڵدا لەسەرى ڕێککەوتوون. 

و   -３ بە ڕادە  دەدات  بایەخ  بە ڕستەسازى،  توانستى زمانى سەبارەت  لە ڕووى ڕستەسازییەوە: 

ئاستى پابەندبوونى ڕستەکان بە یاسا زمانییە دیاریکراوەکانەوە، واتە شێوەى سینتاکسى ڕستەکان  

گرنگى پێدان و پسپۆڕى توانستى زمانییە، بەڵام ئەوەى کە تایبەتە بە توانستى  جێگەى بایەخ و  

کۆمەڵایەتییە   دەوروبەرە  و  چوارچێوە  گەڵ  لە  ڕستەکانە  گونجانى  ئاستى  و  ڕادە  گەیاندن، 

 دیاریکراوەکاندا، لایەنى کۆمەڵایەتى جێگەى بایەخى توانستى گەیاندنە.    

 

 (: Language Skill(لێهاتوویی زمانى) ٣-٣/١

لێهاتوویی ئەداکردنێکى کارامەییانەیە، کە لەسەر بنەماى تێگەیشتن و ئابووریکردن لە کات و لە   

وزەدا پێکەوە بنیادنراوە،  لێهاتوویی زمانیش ئەداکردنى کارامەیی زمانییەیە، جا قسەکردن بێت یان  

واتایەکى تر لێهاتوویی تواناى  ( بە  ٤٥،  ٢٠٠٣خوێندنەوە یان نووسین بێت یان گوێگرتن.)سعادة:  

جمل:   وردییە.)الدایة،  و  خێرایی  و  تێگەیشتن  پێوەرەکەى  کە  کارێکە  ( ٢٠٠٤،١٥بەجێگەیاندنى 

)مان(یش دوو جۆر کارامەیی لەیەکتر جیادەکاتەوە، یەکەم: جوڵەیی )حركي(، دووەم: زمانى )لغوي(،  

جوڵەیی لێهاتوویی  کە  دەخاتەڕوو،  ئەوە  باسەکەیدا  درێژەى  هەروەها    لە  و  زمانییە  تاڕادەیەک 

(لێهاتوویی گەیاندنى زمانى تواناى تاکە  ٢٩،  ٢٠٠٤لێهاتوویی زمانیش لەبەشێکیدا جووڵەییە.)طعیمة:

لەسەر ڕاهاتن لە گەڵ یاساکانى زمان و بەکارهێنانى ئەو یاسایانەیە لە پێناو ئەداکردنى چەند ئەرکێکى  

گونجا  ڕێگایەکى  بەچەند  دیاریکراودا  لەو  گەیاندنى  مەبەست  دیاریکراو.  بارودۆخێکى  چەند  بۆ  و 

 ( ١٨٢یاسایانەش سیستەمى زمانەکەیە بەشێوەیەکى گشتى. )سەرچاوەى پێشوو:  

ئاخاوتنیش   بەلایەوە  و  دەبات  ناو  لێهاتوو(  )کارى  بە  ئاخاوتن  یان  زمانى  لێهاتوویی  )هدسن( 

پشت بە ڕادەى ئەو هەوڵە    جۆرێکە لە )کار(، لەبەرئەوەى هەوڵدانى پێویستە، پلەى سەرکەوتنیشى

دەبەستێت، کە دەدرێت، بۆیە دەتوانین بڵێین ئاخاوتن لە هەندێک کاتدا دەکرێت سەرکەوتووتر بێت  

بەراورد بە هەندێک کاتى تر، هەروەها هەندێک لە خەڵکى زیاتر لەوانى تر شارەزاترن لە ئاخاوتندا، 

ن ئاخاوتنمان  تواناى  دەکەین  واهەست  کات  هەندێک  بۆیە  خەڵکى  هەر  لە  هەندێک  یان  ییە، 

کاتێکى   بۆ  گونجاو  وتەیەکى  هەڵبژاردنى  لە  دەبنەوە  زۆر  سەختیی  ڕووبەڕووى 

( یە  Strategic Competence  -(واتە: بوونى )توانستى ستراتیژى  ١٩٣،  ١٩٨٧گونجاو.)هدسن: 

ل گونجاون  ستراتیژانەى  و  شێواز  ئەو  هەڵبژاردنى  لە  تاک  تواناى  بۆ  ئاماژەیە  کە  تاکدا،  ە  لە 

دەستپێکردن و کۆتایهێنان بە ئاخاوتن، سەرنجڕاکێشانى ئەوانى تر بۆ ئاخاوتنەکە، گۆڕینى ئاراستەى  

ئاخاوتنەکە، جگە لەوە هەر ستراتیژییەکى تر کە گرنگە بۆ تەواوکردنى پرۆسەى گەیاندن.)طعیمة:  

١٩٨٩،١٢٠ ) 

 
 

 (پیسبوونى زمانى و پێگە و کەسایەتى  ٤

 (زمان و کەسایەتى:٤/١
خاوەن  کەسایەت مرۆڤى  دەردەکەوێت.  کەسەکاندا  سەنگینیی  و  بەڕێزى  لە  بەگشتى  مرۆڤ  یی 

کەسایەتى، ئەو کەسەیە کە بەڕێز و سەنگینە لە ئاکار و ڕەفتارە گشتییەکەیدا، بەشێکى ئەم ڕەفتارەش 

لە ڕێگەى ئاخاوتن و زمانەوە بە دیار دەکەوێت. واتە ئەو شێوازەى تاک لە کاتى ئاخاوتن یان نووسیندا 

مرۆڤ   کەسایەتیی  سیماکانى  لە  سیمایەک  و  کەسایەتییە  لەو  بەشێکە  دەربڕى  دەکات  پەیڕەوى 

 پێکدێنێت.  

دەکات،   لایەندارییمان  و  بیروباوەڕ  ئاراستەى  و  سۆز  و  هەست  لە  گوزارشت  زمان  بێگومان 

وەک: مرۆڤ، دواتر بە ڕێگەیەک لە ڕێگەکان کاریگەرى لەسەرمان دادەنێت، لەوانەیە ئێمە درک 

جیاوازەکانەوە   واتا  و  پێکهاتە  و  دەربڕاو  و  وشە  و  گوزارشت  ڕێگەى  لە  بەڵام  نەکەین،  بەوە 

جوانى،   ڕەوشت  )مرۆڤێکى  تۆ  دەوترێت  پێت  کاتێک  بەوێنە  دەکات.  دروست  تێدا  کاریگەریمان 

مرۆڤێکى جوانى،  مرۆڤێکى ئازای، مرۆڤێکى پایەبەرزى(، ئەمە و هەندێ لەو ڕستانەى تر، کە واتا  

کى باش و هاندرییان تێدایە، کە دڵخۆشت دەکات و بارێکى ئەرێنى لە دەروونتدا جێدەهێڵێت،  و چەم

بە پێچەوانەى ئەمەوە بارودۆخەکە جیاوازتر دەبێت کاتێک پێت دەوترێت تۆ )مرۆڤێکى دۆڕاوى،  

و  گوزارشت  ئەم  هەموو  ڕێزى(  بێ  مرۆڤێکى  ئەقڵى،  بێ  مرۆڤیکى  سەرنەکەوتووى،  مرۆڤێکى 

ەیامێکى نەرێنییان تێدایە و بەرەو نووشستیت دەبات و هەست بە نائومێدى زۆرت دەکات،  دەربڕاوانە پ

جێدەهێڵێت   لەسەر  کاریگەریمان  ئاراستە  دوو  بە  دەربڕاوەکانى  شێوەى  بەگوێرەى  زمان  کەواتە 

 (  ٦٨-٦٧، ٢٠٢١ئاراستەیەکییان ئەرێنییە و ئاراستەکەى ترییان نەرێنییە.)عماري: 

کاریگەریى زمانە لەسەر تاک لە ڕووى هزرییەوە دەگەڕێتەوە بۆ ئەو ڕێگەیەى تاک  هەرچى   

هەڵی دەبژێرێت لە باوەرهێنان بە گوێگرەکانى بە کۆمەڵى وشەى کاریگەر، ئەمەش ڕوونادات بەبێ  

بەکارهێنانى زمانێک، کە هەڵگرى کۆمەڵە دیاردەیەکى جۆدا بێت، بەنموونە زمانى وتاربێژ لە وتاری  

ۆژى هەینى تەواو جیاوازە لە زمانى وتارى ئەو پیاوە ڕۆشنبیرەى، کە وتارەکەى ئاراستەى  نوێژى ڕ 

چینێکى خوێندەوار و هوشیار و خاوەن هزر دەکات. بەهەمان شێوە زمانى وتارى پیاوى سیاسیش 

 (.  ٦٨،  ٢٠٢١جیاوازە لەوانى تر.)سەرچاوەی پێشوو: 

ئا یەکجار  بابەتێکى  کەسایەتی،  زمانى  لەسەر  دیاریکردنى  نازانرێت  زمانە  ئەو  چونکە  ڵۆزە، 

و   زانستى  ئاستە  و  کارگێرى  پۆست  ئەو  یان  کۆمەڵایەتى،  پێگەى  یان  چینایەتی،  شوێنى  بنەماى 

کەسایەتى   زمانى  لەسەر  قسە  ئەستەمە  ئەوە  لەبەر  بکرێت،  دیاری  هێناوە  بەدەستى  ڕۆشنبیرییەى 

کۆمەڵای چینێکى  یان  کۆمەڵێک،  لە  گوزارشتە  بەوەى  لە  بکرێت،  هەرچەندە  دیاریکراو،  ەتیی 

ڕوانگەى زمانەوانیی کۆمەڵایەتییەوە هەموو ئەو کەسانەى خاوەن پێگە و پۆست و پلەوپایەى زانستى  

 و ڕۆشنبیرین پێویستە زمانى ئاخاوتن و نووسینیان بەڕێز و سەنگین بێت.  

 

 (پیسبوونى زمانى و چینى خاوەن پێگە و کەسایەتى: ٤/٢

گە و کەسایەتیین لە هەر کۆمەڵگایەکدا دەبنە چینى ناسراوى ناو کۆمەڵەگا  ئەو چینانەى خاوەن پێ 

چونکە   کۆمەڵگاکەیانەوە،  چاودێرى  ژێر  دەکەوێتە  زمانیشەوە  ڕەفتارى  بە  ڕەفتارێکیان  هەموو  و 

نیشانە   لەو  مەبەست  کە  بێت،  کۆمەڵایەتییەکان  نیشانە  بەپێی  دەبێت  زمانییەکان  دەربڕاوە 

ەوپایەى قسەکەر و چین و توێژ و ئاستى ڕۆشنبیرى، پیشە، ڕەگەز، تەمەن،  کۆمەڵایەتییانەن، کە پل

بارى خزمایەتى و نزیکى و دوورى و یەکسانى و نایەکسانى دەگرێتەوە لە چوارچێوەى کۆمەڵایەتییە  

نابەرامبەرییەکانى دەسەڵات و هاوکارى لە گەڵ گوێگردا لە ڕێی  بەپێی هەلومەرجە  زمانییەکەدا، 

د  بەپێی  دەکەن.)فەرەج:  وتنەوە،  دیاری  دەربڕاوانەى ١٤٢- ١٤١،  ٢٠٠٠ەوروبەر  و  وشە  ئەو   .)

لە  کۆمەڵ  تاکەکانى  لاى  کۆنەوە  لە  هەر  و  زمان  بە  نیین  نامۆ  تێدایە  زمانیان  پیسبوونى  سیماى 

بارودۆخى ئاسایی و دیاریکراودا لەسەر بنەماى پەیوەندیی قسەکەر و گوێگر شوێن و کات و بۆنەى  

 وو زمانێکدا لە زماندا بەکار هاتوون.دەربڕینیان لە هەم 

جیاوازەکانیش   بارودۆخە  بەپێی  و  هەیە  بوونیان  دەربڕاوانە  و  وشە  ئەم  کوردیشدا  زمانى  لە 

بەکاردێن، بەڵام لە ڕوانگەى زمانەوانیی کۆمەڵایەتییەوە بەکارهێنانى ئەو وشە و دەربڕاوانەى سیماى  

ڕێگە   و  پەسەند  دیارە،  پێوە  زمانییان  و  پیسبوونى  پێگە  خاوەن  کەسانەى  ئەو  لاى  نیین  پێدراو 

پێگەیەکى   کە  ئەوانەن،  کەسایەتیین،  و  پێگە  خاوەن  کە  کۆمەڵیش،  چینانەى  ئەو  کەسایەتیین. 

یان   کارگێڕی  پۆستێکى  خاوەن  یان  ئەکادیمین،  و  زانستى  پلەى  هەڵگرى  یان  هەیە،  کۆمەڵایتییان 

هونەرى و ڕوشنبیرى کارکتەرێکى  یان  سیاسین،  بۆیە    پلەیەکى  ناو کۆمەڵگان،  دیارى  ئەدەبیی  و 

دەبێت هەمیشە هەوڵى ئەوە بدەن ئەو زمانەى، کە بەکارى دەهێنن لەگەڵ کەسایەتى و پێگەکەیاندا  

نەداتەوە و خۆیان  دەربڕاوەکانیاندا ڕەنگ  وتەو  لە  پیسبوونى زمانى  و سیماى واتاى  بێت  گونجاو 

واتە زمانى پەیامەکانیان سیماى زمانى ڕێزیان   بەدوور بگرن لە وشە و دەربڕاوە تابووەکانى زمان،

پێوە دیار بێت، مەبەستیش لە زمانى ڕێز بەجێگەیاندنى هەر چالاکییەکى زمانى ڕێکخراوە لە هەر  

لێکگەیشتنى   ڕووداوى  لە  بڕوانرێت  لێی  گونجاو  بەشێوەیەکى  کە  زمانییدا،  کۆمەڵەیەکى 

بریتییە    ٧٩٣،  ٢٠٠٩ئێستاییدا.)کوڵماس:   دەستکەوتێکى (ئاخاوتنیش  و  کردەیە  بەدەستهێنانێکى  لە 

بە   تایبەت  یاسایەکى  کۆمەڵە  بە  پەیوەستە  بەکارهێنانیشى  کۆمەڵایەتى،  کارى  ئاستى  لەسەر  زمانى 

و   یاسا  ئەو  ئەمەش  زمانەوە،  راستەقینەی  بەکارهێنانى  بە  پەیوەستە  هەروەها  پێکهاتەکەیەوە، 

( بێگومان  ١١١،  ٢٠٢١نیان لەسەر کراو.)فیران:  دابونەریتە کۆمەڵایەتییانە دەگرێتەوە کە ڕێککەوت 

خێزان و قوتابخانە و مزگەوت و ڕاگەیاندنەکان ڕۆڵێکى ستراتیژی و بنەڕەتییان دەبێت لە برەودان  

بە زمانى ڕێز و بەکارهێنانى فەرهەنگێکى زمانیی ئەوتۆ، کە پارێزگارى لە ئاکار و بەها باڵاکانى  

 کۆمەڵگاى کوردى بکات. 

یستە بۆ گەیاندنى واتاى وشە تابووەکان پەنا بۆ وشە خوازراوەکان ببرێت ، هەرچەندە  هەروەها پێو  

ئەو وشانەى، وەک وشەى خوازراو لە برى وشە تابووەکان زۆر بەکار دەهێنرین، دواى چەند ساڵێک  

قەدە ە   بەکارهێنانیان  و  کۆمەڵگایەوە  ئەو  هەمان  ڕوانگەوە  لە  تابوو  و  نەگونجاو  دەبنە  ئەمانیش 

(لە ڕووى توانستى زمانى و لێهاتوویی  ١٦٩،  ١٩٩٥ێت و بە وشەى تر دەگۆڕدرێن.)السید:  دەکر

زمانییشەوە پێویستە کەسانى خاوەن پێگە و کەسایەتى بەکارهێنانیان بۆ زمانەکە لە ئاستێکى فەرمى  

و دروستدا بێت و زمانەکەیان کەموکوڕیی زۆر و بەرچاوى تێدا نەبێت. واتە ئەو کەسەى پەیامێک  

کە  دە بێت،  زمانە  ئەو  جیاوازەکانى  ئاستە  شارەزاى  پێویستە  نووسراو،  یان  بێت  گوتراو  نێرێت 

پەیامەکەى پێ دەنێررێت، پێگە و کەسایەتیی خۆی و کات و شوێن و ئەو بارودۆخە کۆمەڵایەتى و  

کەلتووریانەى پەیامەکەى تێدا دەردەبڕێت بەهەند وەربگرێت. لەگەڵ ئەمەشدا بتوانێت هێماى زمانى  

گونجاو هەڵبژێرێت بۆ ئەو ئەرکە زمانییەى دەیەوێت بیگەیەنێت، لە کۆتاییشدا پێشبینى ئەو کاردانەوە  

باسەکەى   بە  پەیوەندى  ئەوەى  پەیامەکەى.  بۆ  دەبێت  دروست  بەرانبەرەکەیەوە  لەلایەن  کە  بکات، 

خاو کەسانەى  ئەو  لێدوانى  و  پەیام  لە  تابوویانەیە  وشە  ئەو  بەدیارخستنى  هەیە  و  ئێمەوە  پێگە  ەن 

کەسایەتیین لە کەناڵەکانى ڕاگەیاندن بەگشتى و تۆڕەکۆمەڵایەتییەکان بەتایبەتى، لە خوارەوەش ئاماژە  

 بەو کەسایەتییانە و شێوەى دەربڕاوەکانیان دەدەین لە کۆمەڵگاى کوردیدا. 

 کەسایەتیی کۆمەڵایەتى:  -１
ڕێز و قورسایی خۆیان هەیە  کۆمەڵە کەسانێک هەن خاوەنى پێگەى کۆمەڵایەتیین و لەناو کۆمەڵدا  

و وتە و دەربڕاوەکانیان جێگەى بایەخى تاکەکانى کۆمەڵن. لەوانە:) مامۆستاى ئایینى، سەرۆکى هۆز  

 ، دەوڵەمەند و بازرگان، کەسانى خێرخواز ...هتد.(. دەگرێتەوە. 

چینەى    هەر لێدوان و وتار و ئاخاوتن و نووسینێک، کە سیماى پیسبوونى زمانیان تێدا بێت لاى ئەم

کۆمەڵ، کاریگەریى ڕاستەوخۆى نەرێنى لەسەر کەسایەتییان جێ دەهێڵیت و وتەکانیان دەنگدانەوەى  

گەورە بەدواى خۆیدا دەهێنێت و کاریگەریى نەرێنیی زمانیش لەسەر کۆى تاکەکانى کۆمەڵ دروست 

 دەکەن. بە وێنە وتەى دوو مامۆستای ئایینى: 

 

لەفیم و دەڵێم ڕووى بابى ڕێکخراوەکانى جێندەرى ڕەشبێت و  مامۆستاى ئایینى: ))بەشانازییەوە سە-

 ) https://www.youtube.com/watch?v=SBu-elhXxvIجێندەر واتە هیندەر.(( ( 

 

ەڵ زمانى فەرمیی  دەربڕاوەکانى )ڕووی بابى ڕەشبێت، هیندەر( لەو جوێن و وشە تابوویانەن، کە لەگ

 مامۆستاى ئایینیدا ناگونجێت و نابێت بەکار بهێنرێت. 

 

 مامۆستاى ئایینى :))حکومەتى هەرێم ڕاوێژکارى نییە ڕاوێژکەرى هەیە((. -

( https://www.facebook.com/Rozhi.nwee/videos/660860046045400) 

       

لێکچوواندنى ڕاوێژکارەکانى حکومەت بە )ڕاوێژکەر(، واتە لێچوواندنیان بە ئاژەڵ جۆرێکە لە جوێن  

 مامۆستاى ئایینیدا یەکناگرێتەوە. و لەگەڵ زمانى فەرمیی 

 

 کەسایەتیی زانستى و ئەکادیمى:  -2
بەدەست هێناوە، وەک: مامۆستایەک و   ئەکادیمییان  ئەو کەسانەى، کە بڕوانامەیەکى زانستى و 

لە  و  دەگەیەینن  پێ  خوێندکار  و  قوتابى  زانستییەکاندا  و  پەروەردەیی  ناوەندە  لە  پەروەردەکارێک 

نازنا  و  ناوەندى زانستیشدا  ئەو وشە  لە هەڵبژاردنى  بن  پێویستە ورد  وێکى زانستییان هەڵگرتووە، 

ڕایگشتى   بۆ  پەیامێک  وەک  کۆمەڵایەتییەکاندا  تۆڕە  و  ڕاگەیاندن  کەناڵەکانى  لە  کە  دەربڕاوانەى 

لەبەر   لە خۆبگرێت،  پیسبوونى زمانی  دەربڕاوەکانیان سیماى  و  نابێت وشە  واتە  دەهێنن.  بەکارى 

لەگ چینە  ئەم  چینێکى  ئەوەى  وەک  کاتدا،  هەمان  لە  زانستیین  بڕوانامەیەکى  هەڵگرى  ئەوەى  ەڵ 

پەروەردکار لە کۆمەڵدا دەناسرێن و هەر هەڵەیەک لە شێوازى دەربڕین و ئاخاوتن و نووسینیاندا  

ڕەنگدانەوەى دەبێت لەسەر ئەو قوتابی و خوێندکارانەى پەروەردەیان دەکەن و پێیان دەگەینن. ئەمەش  

 ک لە وتە و نووسینەکانیان.چەند نموونەیە

 

كەسایەتیی   پاراستنی  لەپێناو  نەدراوە،  بەسەرچاوەكانیان  ئاماژە  نموونەكان  لە  هەندێك  تێبینی: 

 خاوەنەكانیان و دووچار نەبوونی توێژەر بە سزای ناوزڕاندن. 

))گەر    - پەروەردە:  سەروەتێکى    ١١١مامۆستاى  خاوەنى  ئێستا  بەخێوکردبایە،  فرێزیمان  مانگاى 

مامۆستایەکنی تایبەتى  )پەڕەی  دەمایەوە!((  بۆ  زۆریشمان  بودجەیەکى  و  بووین  تۆڕی   شتمانى  لە 

 كۆمەڵایەتیی فەیسبووك( 

https://www.youtube.com/watch?v=SBu-elhXxvI
https://www.facebook.com/Rozhi.nwee/videos/660860046045400

لێکچوواندنى ئەندامانى پەرلەمان بە جۆرێک لە ئاژەل جۆرێکە لە پیسبوونى زمانى و لەگەڵ زمانى  

 مامۆستادا ناگونجێت.  
 

ناکات    - ))پێویست  پەروەردە:  شارتانمان  مامۆستاى  گەوادیەکانى  ئێمە  بنوسنەوە!  شاخ  بیرەوەرى 

 لە تۆڕی كۆمەڵایەتیی فەیسبووك(  بینى.(( )پەڕەى تایبەتى مامۆستایەک 

وشەى )گەواد( جوێنێکى ئاشکرایە و شێوەیەکى ترى پیسبوونى زمانە و لە گەڵ زمانى مامۆستا و  

 پەروەردەکاردا ناتەبایە.
 

کفن دز، کەرەکەى گاوە و هاتووە لە پەرلەمان  وسڵى خۆى   مامۆستاى پەروەردە: ))ڕەحمەت لە  -

 لە تۆڕی كۆمەڵایەتیی فەیسبووك(  )پەڕەى تایبەتى مامۆستایەک دەرکات.((

وشەکانى )کفن دز، کەرەکەى گاوە( لەو وشە تابوویانەن، کە ناکرێت وەک پەیامێکى گشتى بەئاشکرا 

 دەرببڕێت. 
 

خراپە لە دونیا ئەوەنەى ئەم بینایە)پەرلەمان( لە ئێستایە دز و  مامۆستاى پەروەردە: ))کام شوێنە    -

لە تۆڕی    دروزن و بێ ئەخلاق و موزایەدەچى و کۆیلەى تیا نییە.(( )پەڕەى تایبەتى مامۆستایەک

 كۆمەڵایەتیی فەیسبووك( 

پیسبوونى زمانین و   لەو وشانەن کە هەڵگرى واتای  درۆزن، کویلە(  بێ ئەخلاق،  )دز،  وشەکانى 

 ت مامۆستا بەکارى بهێنێت. ناکرێ
 

مامۆستاى پەروەردە: ))ئەوانەى هەرێمى کوردستان بەڕیوەدەبەن کۆمەڵێ دزو و چەتەى فێلبازن    -

خوازن.((   پەرژەوەندی  کویلەى  کۆمەڵێ  دەیپارێزن  و  دەکەن  لێ  ناڕەواى  داکۆکى  ئەوانەیشى  و 

 لە تۆڕی كۆمەڵایەتیی فەیسبووك(  )پەڕەى تایبەتى مامۆستایەک

 وشەکانى )دز، چەتە، کوێلە( لە گەڵ زمانى فەرمى مامۆستا یەکناگرێتەوە. دیسان 

 

 کەسایەتیی کارگێڕى:  -3

پۆستێکى   و  پلە  کە خاوەن  دەگرێتەوە،  کەسانە  ئەو  کارگێڕى هەموو  پێگەى  خاوەن  کەسایەتیی 

  کارگێڕین، هەر لە سەرۆکى وڵات و وەزیر و ئەندام پەرلەمانەوە تا دەگاتە بەرێوەبەرێکى گشتى لە 

و   ئاخاوتن  هەر  و  ناسراون  کۆمەڵگادا  ناو  لە  چینەش  ئەم  بێگومان  وڵاتدا.  دامودەزگایەکى  هەر 

تۆڕە   و  ڕاگەیاندن  کەناڵەکانى  لە  زوو  هەر  بێت،  دیار  پێوە  ناڕێزیان  سیماى  نووسینێکیان 

بە   و  دەکات  تاکەکانى کۆمەڵ دروست  لەسەر  کاریگەرى  دەبێت و  دەنگدانەوەى  کۆمەڵایەتییەکاندا 

یش بەسەر زمانە فەرمییەکەدا دەشکێتەوە، چونکە زمانى ئەم چینە زمانێکى فەرمییە و پێویستە  خراپ

خۆیان بەدوور بگرن لە بەکارهێنانى وشە و دەربڕاوى نەشیاو، واتە دەبێت ئاخاوتن و نووسینەکانیان 

 ەڕوو: هاوتایی پلە و پێگەکانیان بێت. لە خوارەوە چەند نموونەیەك لە زمانی ئەو چینە دەخەین 
 

بەرپرسێکى باڵا لە سەرۆکایەتى هەرێم لە باسی پەرلەمانتاراندا: ))ئاخر بۆیە حاڵمان جوانە، ئەوانە    -

یاسا دەرئەکەن... بەداخەوە بۆ ئەو مناڵ و مەزم و  لە پەرلەمانن، ئەوانە نوێنەرى خەڵکن، ئەوانە 

ئەو نەوعە قسانە ئەکەن هاتوونەتە نەزان و نەفام و بێ ئەقڵانە، کە ئەمانە وەک ندی و بدى ئەوانە  

 ئەو شوێنانەوە بە هەوسی خۆیان تەصریح ئەدەن.((  

(https://www.facebook.com/watch/?v=364110878821388) 

 

، کە سیماى بێڕێزیان بە زەقى پێوە  وشەکانى: )مناڵ و مەزم، نەزان و نەفام، بێ ئەقڵانە( لە وشانەن

وشەکان   ترەوە  لەلایەکى  ناگونجێت،  قسەکەردا  پێگەى  لەگەڵ  لەلایەکەوە  وشانەش  ئەم  دیارە، 

https://www.facebook.com/watch/?v=364110878821388

زمانى   هێمایەکى  و  وشە  چ  بزانین  پێویستە  واتە  کراون.  پایە  پلەو  خاوەن  کەسانى  ئاراستەى 

پ گەیاندنى  شوێنى  بەپێی  بێت  گونجاو  كە  بەشێوەیەک،  ئەو   هەڵدەبژێرین  و  قسەکەر  پێگەى  و  ەیام 

 کەسەى پەیامەکەى ئاراستە دەکرێت.     

 

وەزیرێکى حكومەتی هەرێمی كوردستان لە كۆبوونەوەی پەرلەمانی كوردستاندا: ))ئەوەى گەندەڵى    -

باوەڕ بکەن بە   نە ئەخڵاقى هەیە، ئەوجا  نە ئەسڵى هەیە  نامووسى هەیە  نە  دەکاتن نەشەرفی هەیە 

لمین ئەوەى بگرم موزەفی من بیتن یان بیانى بیتن یان چاوشین بیتن ئەجنەبی  حەقى خواى ڕەب العا

 بیتن سەد پارچەى دەکەم بەقورعان .((  

(https://www.facebook.com/watch/?v=374668914000383) 

وسی هەیە، نەئەسڵى هەیە، نە ئەخڵاقی هەیە( لە وشە تابووەکانى  وشەکانى: )نەشەرەفی هەیە ، نەنامو 

زمانن و لەگەڵ پێگەى وەزیردا ناگونجێن، هەروەها لەگەڵ پێگە و شوێنى ئاخاوتنەکەشدا ناگونجێت،  

کە پەرلەمانى کوردستانە و لە دەزگا باڵاکانى وڵاتە، هەروەها  وشەى )سەد پارچە( بە واتاى کوشتن  

ان زبرى پێوە دیارە و شێوەیەکى بازاڕیانەیە و لەگەڵ زمانى فەرمى وەزیردا دێت و جۆرێک لە زم

و   قسەکەر  لاى  زمانى  توانستى  کەموکوڕى  لەسەر  ڕوونن  بەڵگەیەکى  دەربڕاوەکان  ناتەبایە، 

 لەبەرچاونەگرتنى بارودۆخى ئاخاوتنەکە. 

 

دا نەکرێن کێشەى خراپی  ئەندامی پەرلەمانی كوردستان: ))هەتا سێ و چوار خاوەن بەنزینخانە بەدار-

نابێت.((   چارەسەر  بەنزین   )  کوالێتى 

) https://www.facebook.com/watch/?v=1871536403044097 

  

پەرلەمانتاردا یەک ناگرێتەوە،  دەربڕاوى )بەداردا نەکرێن( دیسان وشەیەکە لەگەڵ زمانى فەرمى   

 شێوەی زمانى بازاڕییە. 

 

ئەندامی پەرلەمانی كوردستان: ))گەورەترین بێئەخلاقی ئەوەیە کە ئەم حکومەتە ڕووخاوە، بەڵام    -

 ئێوە بوونەتە دارشەق بۆی.((

( 

https://www.facebook.com/101988831401290/photos/a.104679994465507/1

83542533245919/ ) 

 

 وشەكانى: )بێئەخلاق ، دارشەق( وشەى تابوون و لەگەڵ زمانى فەرمى پەرلەمانتاردا ناتەبایە. 

 

 کەسایەتیی سیاسى:  -４

سەقامگیری سیاسیدا  هەیە. سەرکردەى گەل و  زمان ڕۆڵێکى گرنگ و بەرچاوی لە دابینکردنى      

نەهیشتنى   پرۆسەى  ڕێگەى  لە  هەمیشە  بۆیە  کردووە،  ڕاستییە  بەم  درکییان  زوو  هەر  نەتەوەکان 

دواى   لە  ڕووسیا  بۆیە  هەر  بدەن،  کۆمەڵ  و  تاک  زمانى  بە  گەشە  هەوڵیانداوە  نەخوێندەوارییەوە 

توانیوێتى ڕێژەى نەخو بیست ساڵدا  لە ماوەى  نێوان  شۆڕشەوە  لە  پێنج  ێندەوارى بە ڕێژەى سی و 

بەتەمەنەکاندا نەهێڵیت و هەروەها چینى نوێ توانیوێتى لە ماوەى دوو ساڵدا نەخوێندەوارى لە لاى  

و  بیر  یەکخستنى  پێناو  لە  ئەمەش  نەهێڵیت.  بەتەمەنەکاندا  نێوان  لە  کەس  ملیون  پێنج  بیست 

بکات  گەلى  یەک  پەیامى  بە  کە خزمەت  لویس:  هەستەکانیاندا،  لە ڕوانگەى  ١٠،  ١٩٥٩.)  ( هەر 

https://www.facebook.com/watch/?v=374668914000383
https://www.facebook.com/watch/?v=1871536403044097
https://www.facebook.com/101988831401290/photos/a.104679994465507/183542533245919/
https://www.facebook.com/101988831401290/photos/a.104679994465507/183542533245919/

کە   هەیە،  بارەیەوە  لەم  )هتلر(یش  بەناوبانگى  وتەیەکى  گەلان،  سەرکردەى  لاى  زمان  بایەخى 

دەڵێت:))ئەوەى تواناى ئەوەى هەبێت دەست بەسەر وشەى دەربڕاودا بگرێت بەڕاستى هەر ئەویش 

( ئامانجى باڵای هەر دەوڵەتێک  ١١دەتوانێت جڵەوى دەسەڵاتى لە دەستدا بێت.(()سەرچاوەى پێشوو:

لە بنیادى سیاسى و ئەداى کاروبارەکانیدا بۆ ئەوەیە هەست و بیروباوەڕی تاکەکانى یەک بخات بە  

ئاراستەى بەردەوامیدان بە کۆمەڵگایەک لە چەشنى یەکەیەکى سیاسیى نموونەیی، واتە دروستکردنى  

هەموو ئەمانەش ئەوە دەگەیەنێت، کە (.  ١٨٨بارێکى هاوسەنگ لە دەوڵەتدا. )سەرچاوەى پێشوو:  

کەسایەتى سیاسى پێویستە زیاتر لەوانى تر ئاگاى لە وتە و لێدوان و نووسینەکانى بێت، چونکە ئەگەر  

پەیامەکانیان سیماى بێڕێزیان پێوە دیار بێت، هەر زوو لە گۆڕەپانى سیاسى وڵاتدا کاریگەرى جێ  

دە خۆیدا  بەدواى  گەورە  دەنگدانەوەی  و  هەرێمى  دەهێڵێت  لە  سیاسییەکانیش  کەسایەتییە  هێنێت. 

لە  نووسینەکانیان  و  ئاخاوتن  و ڕۆژانە  هەیە  حیزبییان  پۆستى  پلەو  کە  کەسانەن  ئەو  کوردستاندا، 

کۆمەڵگاى   لە  چینەش  ئەم  بێگومان  دەبێتەوە.  بڵاو  کۆمەڵایەتییەکاندا  تۆڕە  و  ڕاگەیاندن  کەناڵەکانى 

د  لە  نووسینەکانیان  و  ئاخاوتن  لە خوارەوە چەند  کوردیدا  نەبوون.  بەدەر  پیسبوونى زمانى  یاردەى 

 نموونەیەك دەخەینەڕوو: 

 

ئەندامی باڵای حزبێکى سیاسیی كوردستان: ))ئەو کەسەى  کە ناوی دێت لێرەو لەوێ نزیک بووە  -

 لەو کەسانەى ئەو تاوانانەیان بەرامبەر من کردووە، بەڵام ئەوەنە خوێڕییە ناوێرێ ئەو کارانە بکات.(( 

 ( https://www.youtube.com/watch?v=461pVwIo3-s) 

وشەى )خوێڕی( وشەیەکى بازاڕییە و لەگەڵ زمانى فەرمیدا ناگونجێت، ناشکرێت لە کۆنگرەیەکى  

بارودۆخى ڕەچاوى  وشەکە  نەگونجاوى  لەپاڵ  واتە  بوترێت.  ئاخاوتنەکە    ڕۆژنامەگەرییدا  و  پەیام 

 نەکراوە. 

ى مانگ بەدواوە پەرلەمان تەنها   6كوڕی یەكێك لە سەرۆكی حیزبەكانی هەرێمی كوردستان: ))لە  -

 لەوەڕگایە!((  

)https://www.facebook.com/sulitimes/posts/678255387080597/?paipv=0&eav=AfbZWIG

SbsI5848Ho9Ea3m8JkSTOV0B-XjH1wPNBgLgCPPq8P-iqc9TeyT6x1X2GQ3Y&_rdr ( 

وشەى )لەوەڕگا(وەکو وشەیەکى تابووە هاتووە، واتە لێکچوواندنى پەرلەمان بە لەوەڕگا ئەوپەڕى 

ئاشکرا   بە  واتە  پەرلەمان،  ئەندامانى  و  و  پەرلەمان  وەکو  باڵاى  دەزگایەکى  بە  بەرانبەر  بێڕێزییە 

 پیسبوونى زمانى بە پەیامەکەوە دیارە.  چەمکى بێڕێزى و سیماى  

 

ناقانوونی هەیە دژی من چاوپۆشی  - دەسەڵاتە شتێکی  ئەم  ))ئەگەر  سەرۆکی جوڵانەوەى سیاسی: 

لێکردووم، لە تاکێ پێڵاو کەمتر نەبن ئەو چاوپۆشییەم لێ مەکەن...  پارتی و یەکێتی ئەگەر بدوڕێن  

 لە ئینتخاباتدا هەر بەشەق لائەبرێن((  
(https://www.facebook.com/watch/live/?ref=watch_permalink&v=1438870643591439) 

 

دەربڕاوەکانى: )تاکێ پێڵاو، شەق( وشەى بازاڕیین و ناکرێت سیاسییەکى دیار، کە پێویستە زمانەکەى  

 رمی بێت بە ئاشکرا لە کەناڵى ڕاگەیاندندا بەکاری بهێنێت. فە

 

https://www.youtube.com/watch?v=461pVwIo3-s
https://www.facebook.com/sulitimes/posts/678255387080597/?paipv=0&eav=AfbZWIGSbsI5848Ho9Ea3m8JkSTOV0B-XjH1wPNBgLgCPPq8P-iqc9TeyT6x1X2GQ3Y&_rdr
https://www.facebook.com/sulitimes/posts/678255387080597/?paipv=0&eav=AfbZWIGSbsI5848Ho9Ea3m8JkSTOV0B-XjH1wPNBgLgCPPq8P-iqc9TeyT6x1X2GQ3Y&_rdr
https://www.facebook.com/watch/live/?ref=watch_permalink&v=1438870643591439

 کەسایەتیی ئەدەبی:  -５

کەسایەتیی ئەدەبی ئەو کەسانە دەگرێتەوە، کە لە بوارى ئەدەبدا کار دەکەن و خاوەنى بەرهەمى  

پێدا  ئاماژەمان  پێشتریش  هەروەک  ڕۆیشتووە.  ئەدەبدا  مەیدانى  لە  ناوبانگیان  و  ناو  و  ئەدەبین 

ى وشە تابووەکان لە بوارى ئەدەبدا چ وەک شیعرى داشوڕین یان وەک بابەتى تەنز ئامێز  بەکارهێنان 

ڕێگە پێدراوە، ئەمەش بەڕوونى لاى شاعیرانى کورد بەدیکراوە، ئەوەتا شاعیرێکى، وەک مەحوى، 

سەرەڕاى ئەوەى مامۆستایەکى ئایینى ناسراویش بووە، بەڵام وەک شاعیرێک لە شیعرەکانیدا وشە  

 انى بە زەقى بەکارهێناوە، وەک دەڵێت: تابووەک

 ))ئەو دەووت بابەى کە خەڵقى ناوى نابەن بێ جەناب 

 ئەسڵ و فەسڵى گەر بزانی، واجبە لێی ئیجتیناب 

 ئەکدەشى خینزیر و سەگ مەعجوونى بەنگ و خەندەریس

:  ١٣٨٧،  داکى دایە رێزبارى بابی بابیی قەحبەباب((                                )دیوانى مەحوى

٣٧١ ) 

 

تابووەکان بەکار   نابێت وشە  بڵێین کەسایەتیی ئەدەبی لە دەرەوەى کایە ئەدەبییەکەدا  دەبێت ئەوە 

بهێنێت، چونکە نووسینى دەقێکى ئەدەبی جیاوازە لە نووسینی دەقێکى کۆمەڵایەتى یان سیاسی یان  

کارە پاڵ  لە  ئەدەبییانە  کەسایەتییە  ئەو  ئەوەشدا  لەگەڵ  تر.  دەقێکى  خۆى    هەر  کە  ئەدەبییەکەیاندا، 

وەک   و  زانستین  بڕوانامەى  هەڵگرى  بەشێکیان  ئەدەبیدا،  بەرهەمى  بڵاوکردنەوەى  لە  دەبینێتەوە 

مامۆستا یان پزیشک یان هەر پیشەیەکى تر کار دەکەن و پێی دەناسرێنەوە، لەبەر ئەوە بەکارهێنانى  

تابووەکان لاى ئەم چینە ئەگەر وەک کەسایەتییە ئەدەبییە ئاستە  وشە  ئاسایی بێت ئەوە، وەک  کەش 

 زانستى و ئاکادیمییەکەى ڕێگە پێدراو نییە. ئەمەش نموونەى دیاردەى پیسبوونى زمانى لاى ئەم چینە. 

 

 نووسەرێکى تەنز نووس: ))تەیری خەڵکی ساڵی جارێک ئەڵێ گوو، ئەوەی ئێمە هەموو شەوێ.((  -

(https://www.facebook.com/skurd.net/posts/3411454192248289/?paipv=0&

eav=AfYT_kgy_75SteS4qQzcgAKolYu8QWz_QJUa-

Md7Pgrl2jxy9n4vBLOFRVgM9OEBNS0&_rdr) 
  

لەم نووسینەدا وشەى )گوو ( وەکو جوێن بەکارهاتووە. تەنانەت لەم دەربڕینەدا ئەگەر بوترێت،  

وەک   ناکرێت،  و  نەگونجاوە  پەندەکە  دیسان  بەکارهاتووە،  ئەدەبیش  ژانەرێکى  و  پەندێک  وەک 

 پەیامێکى گشتى بەکار بهێنرێت.  

  

و مامۆستای زانكۆ: ))ئەگەر لە برى کتێبخانەکەم قەحپەخانەیەکم دانابا دەتوانم تەلەفۆن دەکەم  ئەدیب  -

تجارەکان ئەوانەى قەحپەى دەکڕن و دەفرۆشن لە ئۆکرانیاوە دەیهێنە ئێرە وانییە؟ ئەدى ئەوانەى بە  

یان مەشروبخانەیەک ئەگەر قەحپەخانەیەک  بە سوارى کەرێ نەهاتنە؟!  پاشان    تەیارەى هاتنە خۆ 

هاوار دەکات، مەشروب، قەحپەى ئۆکرانى... ، قومارخانەیەکم بکردایەتەوە سەردەکەوت، دەبوومە  

و   نووسەران  عەقلى  بە  گاڵتە  و  قەشمەرى  کۆمپانیانەى  ئەو  هەموو  وەختى  ئەو  پارەدار،  ئەکبەر 

ەنا بە پارەى  هونەرمەندان دەکەن، ئەو وەختى هەموو دەبوونە برادەرم و هەموویانم لە گیرفانى خۆم د 

ئەوە   نییە،  دەبم، بەس کتێب سوودى  لەوان مەشهورتر  ئەگەر قەحپەخانەى بکەمەوە  خۆم، چونکە 

بەچاوى خۆت دەبینى وانییە؟ کەواتە قەحپە، مەشروب، ئارق، قومار ئەوانە ئەو شتانەن کە میللەتى  

 یعى دەکەن.((  کورد وە وەزیرەکانى کورد وە مەسوولەکانى کورد بە گەورە و گچەکەیانەوە تەشج

)https://www.youtube.com/watch?v=rPB6wXP6x3Y( 

https://www.facebook.com/skurd.net/posts/3411454192248289/?paipv=0&eav=AfYT_kgy_75SteS4qQzcgAKolYu8QWz_QJUa-Md7Pgrl2jxy9n4vBLOFRVgM9OEBNS0&_rdr
https://www.facebook.com/skurd.net/posts/3411454192248289/?paipv=0&eav=AfYT_kgy_75SteS4qQzcgAKolYu8QWz_QJUa-Md7Pgrl2jxy9n4vBLOFRVgM9OEBNS0&_rdr
https://www.facebook.com/skurd.net/posts/3411454192248289/?paipv=0&eav=AfYT_kgy_75SteS4qQzcgAKolYu8QWz_QJUa-Md7Pgrl2jxy9n4vBLOFRVgM9OEBNS0&_rdr
https://www.youtube.com/watch?v=rPB6wXP6x3Y

ئێمە لە بارودۆخى نووسەرەکە و لەو بارودۆخەش تێدەگەین، کە کۆمەڵگاى تێدایە و ناوڕۆکى      

کۆ بارودۆخەى  لەو  نارەزایەتییە  دەربڕینى  بایەخى پەیامەکەش  و  نرخ  کە  دەسەڵات،  و  مەڵەگا 

وشەکانى   ئەوەشدا  لەگەڵ  بەڵام  دەدەن،  خراپەکان  و  پووچ  شتە  بە  بایەخ  و  نازانن  نووسەرانیان 

لایەن   لە  ڕاستەوخۆ  بەشێوەى  ناکرێت  کە  تابوویانەن،  وشە  لەو  ئۆکرانى(  قەحپەى  )قەحپەخانە، 

ە پەیامەکە ڕاست و دروستیش بێت،  نووسەرێکى دیار و خاوەن پێگەوە دەرببڕێت، چونکە هەرچەند 

ئەگەر بە زمانێکى پاک نەگاتە وەرگر، ئەوە کاریگەرییەکەى زۆر نابێت و لە ڕووى کۆمەڵایەتییەوە  

 پەیامەکە لێکدانەوەى نەرێنى وەردەگرێت.    

 

پاکیی مانەوە، عیزەت نەفس و  - ئەدیب و مامۆستاى زانکۆ:))هەرگیز دواى بەدیهێنانى عەدالەت، 

ناوەتە    ڕاستگۆیی تۆیان  پێش  ئەو چەمکانە سەرێ ڕا، سەرى هەزاران گەوادى  ئاخر   ... مەکەوە 

گۆڕى ئەژدادە حیزى باپیرى خۆیان و کەچى هێشتا دنیایش هەروەک خۆى، بۆنى گووى خراپەى  

لەوە  خۆت.  ئازادییەکەى  بەرانبەر  بیت  بەرپرسیاریش  و  بیت  ئازاد  دەتوانى  تەنێ  تۆ  دێت...  لێ 

 دانیشە.((  )پەڕەى تایبەتى(   –د مەخۆ و ڕاس بترازێ، گووى زیا

 

لەم نووسینەدا؛ هەر یەک لە وشەکانى: )گەواد، ئەژدادە حیز، گوو مەخۆ(، وەک جوێن و وشەى       

 نەشیاو بەکارهاتوون، سیماى وشەکان لوتکەى پیسبوونى زمانى و بێڕێزییە. 

 
 

ڕۆژانە بەرچاومــــان ئەوانەى کە باســــکران نمــــوونەیەکى کەمــــن لەو ســــەدان نمــــوونەیەى 

دەکەون لەو دەربـــڕاوانەى ســـیماى پیســـبوونى زمانییـــان پێـــوە دیـــارە، نموونەکـــانیش لەو جـــۆرە 

ــایت و  ــدن و ســ ــانى ڕاگەیانــ ــتى لە کەناڵەکــ ــامى گشــ ــراون کە وەک پەیــ ــانەوە وەرگیــ نموونــ

لاپەڕەى تۆڕەکۆمەڵایەتییەکانـــــدا بڵاوكـــــراونەتەوە، نەک لەو کۆمێنتـــــانەى بـــــۆ بابەتەکـــــان 

ــە دەنووســـرێ ــرین، ئەوە وشـ ــان وەربگـ ــوونەى کۆمێنتەکـ ــونکە ئەگەر نمـ ــرێنەوە، چـ ن و بڵاودەکـ

ــدا  ــۆى تێـ ــابووى ئەوتـ ــەى تـ ــاتوون و وشـ ــر بەکارهـ ــر و زەقتـ ــێوەیەکى فراوانتـ ــان بەشـ تابووەکـ

بەکاردێــــت، کە مــــرۆڤ شــــەرم لە دەربــــڕین و باســــکردنى دەکــــات و لــــووتکەى بێڕێــــزییە، 

ایەتیی نــاوەڕۆکى ئەو پەیامــانە نیــیە، بەڵکــو هەڵــبەتە قســەى ئــێمە لەســەر ڕەوایەتــى و نــاڕەو

باســـەکەى ئـــێمە لەســـەر ئەو زمـــانەیە کە پەیـــامەکەى پـــێ دەگـــوازرێتەوە، چـــونکە ســـەرئەنجام 

ــتیی  ــارى گشـ ــانى گەورە بە ئاکـ ــڕاوانە، هەم زیـ ــە و دەربـ ــانى ئەو وشـ ــادەڕەوی لە بەکارهێنـ زیـ

خڕاپــدا دەبــات و  کۆمەڵگــاى کــوردى دەگەیەنێــت و هەمــیش زمــانى کــوردی بە ئاراســتەیەکى

ــەرچاوەى  ــا س ــات. هەروەه ــازاڕی دەیب ــانێکى ب ــت بەرەو زم ــێ دەماڵێ ــوونى ل ــى ب ــیماى فەرم س

ــین و بە  ــایبەتى و کەسـ ــۆمەڵایەتیی تـ ــۆڕى کـ ــراون لاپەڕەى تـ ــانەى وەرگیـ ــدێک لەو نموونـ هەنـ

ــانەى لە  ــدە ئەو پەیامـ ــن. هەرچەنـ ــان نەدەیـ ــاوەنى پەیامەکـ ــاوى خـ ــاژە بە نـ ــی ئامـ ــمان زانـ باشـ

 یەتییەکاندا بڵاو دەکرێنەوە مۆرکى پەیامى گشتى وەردەگرن. تۆڕِەکۆمەڵا

 

 ئەنجامەكانی توێژینەوەكە
دیاردەى پیسبوونى زمانى لە زمانى کوردیدا تا دێت زیاتر بڵاو دەبێتەوە و بەکارهێنانى ئاسایی   -１

 دەبێتەوە لاى کۆى تاکەکانى کۆمەڵگاو کەسانى خاوەن پێگە و کەسایەتى. 

تابووى شێوەى   -２ و  لەشێوەى جوێن  لەو جۆرەیە کە  لە زمانى کوردیدا زیاتر  پیسبوونى زمانى 

 سیاسیدایە.

پیسبوونى زمانى لە زمانى کوردیدا لە ڕووی ناوڕۆکەوە زیاتر لەو پەیامە رەخنەگرانانەیە، کە   -３

 ئاراستەى دەسەڵات و حزبە حوکمڕانەکان دەکرێن. 

کەسایەتیین لە کۆمەڵگاى کوردیدا بەشێوەیەکى داڕشتەى پەیامى ئەو کەسانەى خاوەن پێگە و    -４

 گشتى لە ئاستى پێویستدا نییە و زمانى فەرمى و لێهاتوویى زمانییان کەموکوڕییان پێوە دیارە.  

کۆمەڵێک هۆکار لە پشت فراوانبوونى دیاردەى پیسبوونى زمانییەوەن لە زمانى کوردیدا، لەوانە:   -５

ەروونى، نادادى و گەندەڵى(، بەڵام دیارترینیان ئەو  )ئابوورى، سیاسی، ئەدەبی، نەشارەزایی، د 

 بارودۆخە دەروونییەیە کە تاکى کورد پێیدا تێدەپەڕێت، بەهۆى ناجێگیرى ئابوورى و سیاسییەوە.

 ڕاسپاردە و پێشنیازەكانی توێژینەوەكە 
بەکارهێنانى کەناڵەکانى ڕاگەیاندن بۆ هۆشیارکردنەوەى تاکى کورد بەگشتى و کەسانى خاوەن   -１

ەسایەتى و پلەو پایە بەتایبەتى بۆ دوورکەوتنە لە بەکارهێنانى ئەو دەربڕاوانەى هەڵگرى واتا و  ک

 چەمکى تابوون و زمان بەرەو پیسبوونى زمانى دەبەن. 

لە قۆنا ەکانى باخچەى ساوایان و پەروەردەوە منداڵان و قوتابیان بە زمانێکى پاک و دوور لە   -２

بکرێنەوە ئاگادار  ڕابهێنرێن،  زمانییان    تابوو  پیسبوونى  سیماى  وشانەى  ئەو  دەربڕینى  کاتى  لە 

 هەڵگرتووە. 

وشە   -３ دیاردانەى  و  لەو چەمک  گوزارشتکردن  بۆ  ببرێت  دەربڕاوى خوازراو  و  بۆ وشە  پەنا 

 ڕاستەخۆکانیان بوون بەتابوو بەلاى کۆمەڵەوە. 

ک -４ لە  تاوەکو  بکرێت،  باشتر  کورد  تاکى  لاى  زمانى  لێهاتوویی  بنەماکانى  اتى  پێویستە 

بەکار   بۆ  زمانى  هێمایەکى  جۆرە  چ  و  دەردەبڕێت  چۆنى  بزانێت  پەیامەکەیدا  بڵاوکردنەوەى 

دەهێنێت، چونکە چەند ناوەڕۆکى پەیامەکە گرنگە، ئەوەندەش ئەو هێما زمانییانەى کە بۆ گەیاندنى  

 پەیامەکە بەکاردێن گرنگن.     

امودەزگاکانى دەوڵەتدان و پلە و  کردنەوەى خوولى شیاندنى زمانى کوردى بۆ ئەو کەسانەى لە د  -５

 پۆستێکى کارگێڕییان هەیە، تاوەکو بەشێوەیەکى فەرمى بدوێن و بنووسن. 

هەوڵدان بۆ چارەسەرکردنى ئەو هۆکارانەی بوونەتە مایەی بڵاوبوونەوەى پیسبوونى زمانى لە   -６

ى خەڵک کۆمەڵگاى کوردیدا. لەوانە:)خراپیی بارى ئابوورى، ناجێگیریی سیاسی، نەمانى متمانە

 بە دەسەڵاتى سیاسی،...هتد(.   

